
ҚАДІРЛІ
 ОҚЫРМАН!

Ел  
және 

жаһан 
жаңалықтарын, 
жедел әрі нақты 
ақпаратты газет

сайтынан да 
таба аласыз.

Серіктестікке қарасты газеттерге барлық аудандық редакциялар-
да және «Сыр медиа» ЖШС-ның баспасөз бөлімінде (С. Бейбарыс көшесі, 4 
«А» мекен-жайында) жазылуға болады. Ұжымдық және аталған мекен-жайға 
келуге мүмкіндігі жоқ оқырмандарға бөлім қызметкерлері барып қызмет 
көрсететінін еске саламыз.

Облыстық “Сыр бойы” 
газетіне жазылу бағасы: 

жекелер үшін:
6 айға – 3000 теңге.

Мекемелер үшін:
6 айға – 4000 теңге.

2019 жылдың екінші 
жартыжылдығына “Сыр 
медиа” ЖШС-на қарасты 
газеттерге жазылу нау-
қаны жүргізілуде.

Аталған қор «Бизнестің жол 
картасы-2020», «Бизнесті қолдау 
мен дамытудың бірыңғай бағ-
дарламасы», «Нәтижелі жұ мыс пен 
қамту және жаппай кәсіпкерлікті 
дамытудың 2017-2021 жылдарға 
арналған бағдарламасы», «Нұрлы 
жер» тұрғын үй құрылысы 
бағдарламасы арқылы кәсіпкерлікті 
мемлекеттік қолдау арқасында на-
рыққа белсенді түрде бейімдеп 
келеді. Былтыр осы бағдарламалар 
негізінде барлығы 10043,1 млн 
теңге сомасында 154 жоба қаралып, 
мақұлданған.

Соның бірі – облыс орталығында 
былтыр ашылған «BALQAIMAQ» 
кешені осы талап деңгейіне сай 
келеді. Жеке кәсіпкер Жібек Мұхи-
мова отбасылық кәсіпті өзгелер 
секілді үй жағдайында бастаған. 
Кейін үйдегі кәсіпті заман талабына 
сай етуді мақсат еткен кәсіпкер ең 
әуелі ыңғайлы ғимарат құрылысын 
бастауды ойлап, тәуекелге бел 
буа ды. Кәсіпті дамытамын деген-
ге қолдау табылатын уақытта бұл 
жұмыс та соншалықты қиындық 
туғызбайды. «Даму» қоры арқылы 
былтыр «Нә ти желі жұмыспен 

қамту және жап пай кәсіпкерлікті 
дамыту» бағ дар ламасы шеңберінде 
жылдық 6% төмен мөлшерде несие 
алған кә сіпкер екіқабатты ғимарат 
салып, сүт өнімдерін қайта өңдеу 
талабына сай етіп жабдықтайды. 
Яғни, бұл кешеннен сүт өнімдерінің 
түр-түрін табасыз. Сүт, қатық, 
ірім  шік, қаймақ, саумал, шұбат, 
қымыз, тіпті балқаймаққа дейін 
бар. Әрине, балқаймақ дегенде елең 
ете қалатындар көп. Себебі, бүгінде 
бұл тағам түрі ұмытылып бара жа-
тыр.

– Мақсат – сүт өнімдерін 
қайта өңдеп сату ғана емес, 
қазақтың ұлттық тағамдарын қайта 
жаңғырту. Өзіміз де көп іздендік. 
Ел ішінен балқаймақты дәмді етіп 
жасай алатын әжелерді іздеп та уып, 
үйрендік. Аралдың шұбаты мен 
Бесарықтың құрты мен женті бізде 
тұр. Табиғи болған соң біздің өнім 
тұрғындар арасында сұранысқа ие. 
Сонымен қатар дас тарханымыздан 
жоғала бастаған басқа да ұлттық 
тағамдарды жасап, насихаттағымыз 
келеді. Олардың жасалу техноло-
гиясын да бүгінгі буынға үйрету 
жолында жұмыс істейміз, – дейді 
сауда кешенінің әкімшісі Фархад 
Сұлтанбеков.

Айта кетелік, «BALQAIMAQ» 
ке шенінде тұрақты екі адам жұ-
мыс жасауда. Алдағы уақытта сұ-
ра  нысқа сай жұмыс орны көбейе 
түспек.

Нұрсұлтан Назарбаевтың 
төрағалығымен «Nur Otan» 
партиясының кезектен тыс 
ХІХ съезі өтті.
Кезектен тыс өткен ХІХ съездің 

күн тәртібіне сәйкес Қазақстан 
Республикасының Президенті сайла-
уына «Nur Otan» партиясының аты-
нан үміткер ұсыну жөніндегі мәселе 
қаралды.

Партияластарының алдын-
да сөйлеген сөзінде Елбасы 
Нұрсұлтан Назарбаев ауыр дағдарыс 
жағдайында басталған тәуелсіз 
Қазақстанды қалыптастыру жолы 
оңай болмағанын еске салды.

– Экономиканың жаппай 
күйреуі халықтың басым көпшілігін 
күйзеліске ұшыратты. Көптеген са-
рапшылар этносаралық шиеленістер 
мен қақтығыстар болады деп бол-
жам жасады. Бірақ, біз өзіміздің еге-
мен елімізде бейбітшілік пен келісім 
жағдайында өмір сүруге лайықты 
екенімізді бүкіл әлемге дәлелдедік. 
Менің «алдымен экономика, со-
сын саясат» деген негізгі қағидатым 
дұрыстығын дәлелдеді, – деді «Nur 
Otan» партиясының Төрағасы.

Қазақстанның Тұңғыш Прези ден-
ті дұрыс жүргізілген саясаттың ар қа-
сында еліміздің посткеңестік кеңіс-
тіктегі қарқынды дамып келе жат қан 
мемлекетке айналғанын айтты.

«Nur Otan» партиясының Төр-
ағасы жолдардың құрылысы мен 
қайта жөнделуінің зор нәтижелерін 
атап өтіп, Тәуелсіздік жылдарындағы 
қазақстандықтардың табысының 
өсіміне тоқталды.

– Біз үшін ең қиын болған жыл-
дарда мен мыңдаған жас қазақ-
стандықтарды әлемнің үздік 
университеттеріне жібердім. Бүгінде 
озық білім беру жүйесін Қазақстанда 
қалыптастырамыз. Оның өзегі На-
зарбаев зияткерлік мектептері мен 
Назарбаев Университеті болмақ, – 
деді Елбасы.

Нұрсұлтан Назарбаев денсаулық 
сақтау ісі мен мәдениет саласындағы 
жетістіктерге де тоқталды.

– Маған өз халқыммен бірге 
тәуелсіз Қазақстанды құру мәртебесі 
бұйырғанын мақтан тұтамын. 
Қиын заманға қарамастан халқым 
менің бастамаларыма әрдайым 

қолдау көрсетті. Соның арқасында 
біз барлық нәтижелерге қол 
жеткіздік. Мен еліміздің халқына 
ризашылығымды білдіремін, – деді 
Қазақстанның Тұңғыш Президенті.

Сонымен қатар, «Nur Otan» 
партиясының Төрағасы Қазақ-
станның одан әрі табысты дамуын 
біздің бағдарымыздың сабақтастығы 
ғана қамтамасыз ететінін айтты.

– Төртінші өнеркәсіптік рево-
лю ция талаптарына сәйкес елі-
мізді технологиялық және инфра-
құрылымдық тұрғыдан дамытудың 
жаңа кезеңіне қадам бастық. Цифр-
ландыру және инновацияны енгізу 
есебінен еңбек өнімділігі мен 
экономиканың бәсекеге қабілеттілігі 
артты. Осы ауқымды жұмыстардың 
бәрі бүкіл қазақстандықтардың әл-
ауқатын арттыруға бағытталған, – 
деді Елбасы.

Нұрсұлтан Назарбаев Консти-
туция бойынша өзіне бекітілген 
өкілеттіліктерге сәйкес Отанымыз-
ды өркендету үшін жұмыс істей 
беретінін айтты.

– Мен төраға болып қала беретін 
Қазақстан халқы Ассамблеясы 
аясында атқаратын жұмыс көп. 
Қоғамдық келісім мен ұлтымыздың 
бірлігін нығайту үшін ісімізді 
жалғастыра береміз. Қауіпсіздік 
Кеңесін басқара отырып, мен өзімнің 
көпжылдық тәжірибемді ішкі және 
сыртқы саясатты анықтай отырып, 
елімізді дамытудың бірқатар негізгі 
мәселелерін шешуге бағыттаймын. 
Мен бұрынғысынша ең ірі «Nur Otan» 
саяси партиясының Төрағасы болып 
қала беремін, – деді Қазақстанның 
Тұңғыш Президенті.

Елбасы Нұрсұлтан Назарбаев 
таңдап алған саяси және эконо-
микалық бағдар сабақ тасты ғының 
сақталуына партия кепіл болуға 
және белгіленген міндеттердің бәрін 
жүзеге асыруға тиіс екенін айтты.

– Жаңғырудың тиімділігін, 
соның ішінде партияның «Бақытты 
отбасы», «Құтты мекен», «Ауыл – 
Ел бесігі» және «Халыққа көмек» 
жобаларын жүзеге асыру аясында 
әрбір қазақстандықтың сезінуіне қол 

жеткізуіміз керек, – деді «Nur Otan» 
партиясының Төрағасы.

Қазақстанның Тұңғыш 
Президенті қазақстандықтардан өз 
атына көптеген хат келіп жатқанын 
айтып, қазақстандықтардың дос-
тығы мен құқықтарының теңдігі 
өзгермейтініне сенім білдірді.

Нұрсұлтан Назарбаев Қасым-
Жомарт Тоқаевты еліміздегі жоғары 
лауазымға лайықты үміткер екенін 
айтып, оның Отан алдындағы 
сіңірген еңбегі мен жеткен 
жетістіктеріне тоқталды.

– Қасым-Жомарт Тоқаев менімен 
бірге тәуелсіздіктің алғашқы жыл-
да рынан бастап қызметтің түрлі 
саласында жұмыс істеді. Ол – ұзақ 
жылдар Сыртқы істер ми нистр-
лігіне жетекшілік етіп, Қазақ-
станның сыртқы саясатын бірге 
қалыптастыруға атсалысқандардың 
бірі. Оның дипломатиялық дәрежесі 
шетелде жоғары бағаланады. 
Қасым-Жомарт Тоқаевтың БҰҰ Бас 
хатшысының орынбасары болғанын 
және тәжірибелі мемлекет саясаткері 

екенін жақсы білесіздер, – деді 
Қазақстанның Тұңғыш Президенті.

Сондай-ақ, Елбасы респуб-
ликалық қоғамдық сайлау штабының 
жұмысын үйлестіруді тапсырып, 
азаматтардың барлық санатымен 
жұмыс жүргізудің қажеттілігіне на-
зар аударды.

Соңында Қазақстанның Тұңғыш 
Президенті қазіргі жағдайда тұ рақ-
ты дамып, өсіп-өркендеу үшін ха-
лықтың бірлігі бекем болуы және 
барша қазақстандықтардың бірлесе 
күш-жұмылдыруы қажет екенін атап 
өтті.

– Біз бұл кезеңді еш қиындықсыз 
еңсеретінімізге сенімдімін. Біздің 
мақсатымыз – халқымыздың әл-
ауқатын арттыру және елімізді одан 
әрі ілгерілету. Мемлекетке құрмет 
көрсету, азаматтардың бір-бірін сый-
лауы – тұрақтылықтың белгісі, – деді 
Нұрсұлтан Назарбаев.

Қазақстан Республикасының 
Тұңғыш Президенті – Елбасының 

Баспасөз қызметі.

СЫНДАРЛЫ СӘТТЕ ЕЛ СЕНІМІ СЕРПІН БЕРЕДІ

БЕРЕКЕЛІ «BALQAIMAQ»

СБ Ержан ҚОЖАСОВ.

Былтыр «Даму» қоры арқылы қаржылық қолдау алуға 
жеке кәсіпкерлер өз өтініштерін  беріп, олардың ішінде 
387 жоба  қолдау тапқан. Бұл көрсеткіш 2017 жылмен 
салыстырғанда 168 жобаға ұлғайып, 130%-ке өсіпті. 2019 
жылдың 1 тоқсанында 75 жоба ұсынылған. 

Аман-есен аяқ-қолын бауырына 
алған Камила Шайжанова ауруханада он 
күн жатты. Осы уақытта ол мерзімінен 
бұрын туылған сәбилерімен бірге 
дәрігерлер бақылауында болды. 

–Жүктіліктің 11 аптасында кезекті 
УДЗ-ға түстім. Сонда маған құрсағымда 
үш сәби бар екенін айтты. Жолдасым 
екеуміз сенер-сенбесімізді білмедік, 
бірақ Алланың берген сыйы ғой, қатты 
қуандық. Жүктіліктің 34 аптасын-
да облыстық перинаталды орталыққа 
келдім. Осындағы мамандардың 
көмегімен аман-есен босандым. Нәрес-
телердің салмағы екі келіден сәл ғана 
асып туылды. Қазір жағдайлары жақсы,– 
дейді Камила.

Үсеновтер отбасында енді бес қыз 
бала болды. Тұңғыштары Айару бес жас-
та болса, Райана – үште. 

Үшемге аудандық аурухана және 
ауыл әкімі балалар арбасы мен киім-
кешектер сыйға тартты. Айта кету керек, 
бұл Жаңақорған ауданында соңғы сегіз 
жылда өмірге келген үшінші үшем екен. 
Ал облыста жыл басынан бері 28 егіз 
дүниеге келген. 

Өңірімізде биылғы 
жылдың алғашқы үшемі 
дүниеге келді. Жаңақорған 
ауданы Қожакент 
ауылындағы Үсеновтер 
отбасында үш қыз дүниеге 
келді. Оларға Мәдина, Әдиля 
және Фатима деген есім 
берілді. Отағасы 35 жастағы 
Өмірбек жеке кәсіпкер, 
отанасы 27 жасар Камила 
ауылдық әкімдікте жұмыс 
жасайды.

ҮШЕМ КЕЛДІ 
ӨМІРГЕ

ҰЛТТЫҚ ҰЛАН ҰЛАҒАТЫ
Н.Бекежанов 

атындағы 
облыстық қазақ 
музыкалық дра-
ма театрының 
залында 
ҚР Ұлттық 
Ұланының 
ән-би ансамблі 
сырбойылықтар 
назарына 
үш күндік 
концерттік 
бағдарламасын 
ұсынды. Оған 
облыс әкімінің 
орынбасары 
Руслан Рүстемов 
қатысты.

4 «

Қызылорда облысының әкімі
Көшербаев Қырымбек Елеуұлы мырзаға

     Таллинн, 15 сәуір 2019 ж.

Құрметті Қырымбек Елеуұлы! 

Сізге және барлық отандастарыма Таллинн қаласының мэрі болып 
сайлануыма байланысты менің атыма білдірген жылы лебіздеріңіз үшін 
алғыс айтуға рұқсат етіңіз. 

Қызметіңіз әрдайым табысты болсын. Қызылорда облысының өсіп-
өркендеуіне тілектеспін. 

Құрметпен, 

Михаил Кылварт 
Таллинн мэрі 

Бұған дейін Михаил Кыл-
варт Таллинн қаласының мэрі 
бо лып сайланғанын хабарлаған 
едік. Осыған байланысты об-
лыс әкімі Қырымбек Көшербаев 
Ми хаил Кылвартқа құттықтау 
жедел хатын жолдаған бола-

тын. Жеделхатқа  жауап бер-
ген М.Кыл варт аймақ басшысы 
мен жер лестеріне құттықтауы 
мен ізгі тілектері үшін алғысын 
білдіріп, туған жері Сыр өңірінің 
өркендеуіне тілектестігін жет-
кізді.

Эстония астанасы Таллинн қаласының мэрі, 
Сыр өңірінің тумасы Михаил Кылварт Қызылорда 
облысының әкімі мен жерлестеріне жылы лебіздері 
үшін алғыс білдірді.

ТАЛЛИНН МЭРІ АЙМАҚ 
БАСШЫСЫНА АЛҒЫС БІЛДІРДІ

СБ Гүлмира ДІЛДӘБЕКОВА.

Шынар БЕКБАН.СБ

ҚАЗАҚСТАН
РЕСПУБЛИКАСЫ
ПРЕЗИДЕНТІН
САЙЛАУ КҮНІ

9МАУСЫМ –

Басқосуға қоғам қайраткері, 
облыстық қоғамдық кеңестің 
мүшесі Бақберген Досманбетов, 
облыстық ардагерлер кеңесінің 
төрағасы Серік Дүйсенбаев, 
Қорқыт ата атындағы Қызылорда 
мем лекеттік университеті жа
нын дағы «Қорқыттану және 
өлке тарихы» ғылымизерттеу 
институтының директоры, филоло
гия ғылымдарының докторы Бағдат 
Кәрібозұлы, облыстық мәслихат 
депутаты, Қызылорда қоғамдық 
телерадиокомпаниясының құрыл
тайшысы Шәкизада Әбдікәрімов, 
қоғам қайреткері Ержан Уәйіс 
және өңірдегі үкіметтік емес ұйым 
жетекшілері қатысты.

Шараны жүргізген «Рухани 
жаңғыру» орталығының директо
ры Нұрлыбек Мыңжас мемлекет 
тарихындағы үлкен саяси оқиғаға 
әлемдік сарапшылар оң баға беріп 
жатқанын атап өтті.

– Кезектен тыс Президент сай
лауына еліміздегі барлық партия
лар өз үміткерлерін таңдауда. 
Біздің барлық үміткерлерге қолдау 
білдіруіміз – демократиялық үрдіс
тің, бірігудің белгісі. Қай кезде де 
елдің біртұтастығын қолдауымыз 
керек,– деді ол.

Облыстық ардагерлер кеңе сінің 
төрағасы С.Дүйсен баев сайлау ел 
бірлігін бекем ете түсетіндігін айта 
келіп, ел болашағына таңдау жасай
тын науқанға біркісідей атсалысуға 
шақырды.

Уақыт өте келе аға толқынның 
ізін басар жаңа буынның келуі 
заңдылық екенін атап айтқан қоғам 
қайраткері Б.Досманбетов елге 
таң дау жасауға мүмкіндік беретін 
сай лаудың өтуі, үміткерлердің 
ұсы нылуы заңдылық екенін, ең 
бас тысы, елдің ауызбіршілік таны

тып сайлауға атсалысуы маңызды 
екенін, бұл орайда қазақ елі мұндай 
шараға ерекше жауапкершілікпен 
қарайтынын атап өтті.

Шарада белгілі ақын Шәкизада 
Әбді кәрімов жаңа кезеңге бастай
тын науқаннан шет қалмауға ша қы
рып, тіпті өлеңмен үндеу тастады.

– Біз үлкен жолдың басында 
тұрмыз. Биылғы көктем ерте келген 
көктем болды. Айдың амандығы, 
күннің күмәнсіздігі сияқты, 
жаңару дың болатыны, алдыңғы 
тол  қынның кейінгі толқындарды 
жа ғалауға жетелеуі заңдылық. 
Біздің мақсатымыз – барлық демо
кратиялық партия лардың үміт
керлеріне кедергі келтірмей, бар лы
ғын бірдей қолдау. Жас күнімізде 
атаанамыз сайлауға той ға бара 
жатқандай дайындалатын. Біз де 
ел болашағы үшін дұрыс таңдау 
жасауға жүрек қалауымен барайық, 
– деді ол.

Филология ғылымдарының 
докторы, профессор Б.Кәрі боз
ұлы ғылымды дамыту қай кезде 
де өткір мәселе екенін атап айтып, 
алдағы уақытта осы мәселеге маңыз 
берілетініне сенім білдірді.

Қоғам қайраткері Ержан Уәйіс 
тәуелсіз мемлекетті 30 жыл бас
қарған Елбасының өлшеусіз еңбе
гін атап өтті. «Бұл сайлау бір ауыл
дың немесе бір облыстың емес, 
мемлекеттің басшысын сайлау. 
Бұрын сайлау бір мереке сияқ
ты әсер беретін. Бұл сайлауға 
жақ сы көңілкүймен,  барша ел 
бел  сенділікпен атсалысады деп 
сенемін» деді.

Басқосу зиялы қауымның елді 
алдағы сайлауға біркісідей қаты
сып, елдегі тұрақтылық пен бірлікті 
қолдауға шақырған үндеуіндей бол
ды.

Бәсекеге қабілетті мем ле кетті 
қалыптастыруда жастар дың рөлі 
ерекше. Сондықтан кейінгі толқын 
қоғамдағы кез кел ген құбылысқа 
бейжай қа рай алмайды. Алда бола
тын Президент сайлауына белсенді 
қатысуға шақырған жастардың 
бүгінгі бастамасы осының айғағы. 

Шара барысында арнайы 
шақырылған қонақтармен қатар, 
студенттер, жас мамандар өз ой
ларын ортаға салды. Солардың 
бірі колледждің арнаулы пән 
оқытушысы – Гүлжанат Данабек.

Ол Тұңғыш Президенттің өз 
уәкілеттілігін тоқтату туралы 
шешімі, кезектен тыс Президент 
сайлауының өтуі тарихта қалатын 
оқиға екендігін айтып, мұндай 
жауапты сәттерде жастардың 
белсенділігі де сыналатындығын 
атап өтті. 

– Мен өзім елдегі бейбіт
шілік пен тұрақтылықты, қазақ
стандықтардың әлауқатының, 
тұрмыс жағдайының өсуін, жастар

ды қолдау шараларының жалғасуын 
қамтамасыз ететін Президент сай
лауына міндетті түрде қатысып, 
аймақ жастарын баянды болашақты 
бірге таңдауға шақырамын, – деді. 

Ал, колледж оқытушысы Бек
болат Атымтаев Президент сайла
уы еліміздің одан әрі дами түсуіне 
бағытталып отырған сара жол 
екендігін айтты.

– Президент сайлауының өтуі 
елдегі қоғамдық тұрақ тылық пен 
ұлтаралық келісімді сақтауда 
маңызды рөл атқарады. Қазақстан 
– Орта Азиядағы көшбасшы, әрі 
тұрақтылықтың символы болып 
саналады. Кезектен тыс Прези
дент сайлауының тағы бір ұтымды 
тұсы – елдегі тұрақтылықты сақтап 
қалуға жол ашып қана қоймай, 
Қазақстан үшін сындарлы жаңа 
кезеңнің бастауы болмақ, – деді.

Дөңгелек үстелде колледж жас
тары алдағы сайлау науқанына 
белсенді қатысу баянды болашаққа 
жасалған қадам деген түйін жасады.

БОЛАШАҚҚА БАТЫЛ ҚАДАМ

ЗИЯЛЫ ҚАУЫМ ҚОЛДАУЫ

Елімізде өтетін кезектен тыс Президент сайлауына 
зиялы қауым өкілдері қолдау білдірді. Ә.Тәжібаев 
атындағы кітапханада бас қосқан елге белгілі аза-
маттар саяси науқанға қатысты өз пікірлерін ортаға 
салды.

САРАПШЫЛАР 
МҰНАЙШЫЛАРМЕН 
КЕЗДЕСТІ
2020 жылдан бастап қызметкерлер, 

азаматтардың жеңілдікті санаттарын 
қоспағанда, медициналық сақтандыру 
қорына есептелген табыстың 1%н 
аударуға міндетті. Биыл жұмыс 
берушілер өз қаражаттарынан 
қызметкерге есептелген кірістің 1,5% 
мөлшерінде шегерім жасайды. Бұл 
туралы «ҚазГерМұнай» БК» ЖШС 
ұжымымен кездесуде әлеуметтік 
медициналық сақтандыру қорының об
лыс бойынша филиа лының мамандары 
хабарлады.

Еліміздегі ірі мұнай өндіруші 
ком    па нияларының бірі саналатын 
серік  тестікте негізінен облыс тұр
ғын   дары еңбек етеді. Айта кету ке
рек, мұндағы еңбек ұжымына үнемі 
қамқорлық көрсетіліп келеді. Ком
пания өз қызметкерлеріне сыйақы 
береді, қызметкерлердің балаларын 
оқы  ту ды қаржыландырады, сондайақ 
ұжым медициналық сақтандырумен 
қамтылған.

Міндетті әлеуметтік медициналық 
сақ тан дыру пакетіне кірмейтін меди
циналық қызметтердің жекелеген түр
лері ерікті медициналық сақтандыру 
арқылы төленуі мүмкін. Мысалы, 
ересектерге арналған стоматология, 
зиянды өндірістерде жұмыс істейтін 
қызметкерлер үшін міндетті мерзімдік 
тексерулер, санаториялықкурорттық 
емдеу және т.б. «Барлығы кәсіпорынның 
қалауы мен қаржылық мүмкіндіктеріне 
байланысты», деп атап өтті қор сарап
шылары. Жеке тұлға немесе кәсіпорын 
(ұжымдық шарт негізінде) МӘМС 
пакетінде қызметтерді қайталамайтын 
ЕМС қызметтер пакетін таңдай алады.

МӘМС пакетіне ересектер мен 
балаларға арналған тегін медициналық 
көмектің кепіл дірілген көлемі пакетіне 
кірмейтін медициналық қызметтер 
кіреді. Бұл жоспарлы стационарлық, 
стационарды алмастыратын көмек, 
медициналық оңалту, амбулаторлық 
деңгейде дәрідәрмекпен қамтамасыз 
ету, қымбат зертханалық, диагнос
тикалық қызметтер және т.б. 

ТМККК пакетінің мақсаты – шұғыл 
және кезек күттірмейтін жағдайларда 
әрбір адамға көмек көрсету, жалпы 
қоғам үшін маңызы бар ауруларды 
бақылауда ұстау. 

«Әлеуметтік медициналық 
сақтандыру қоры» КЕАҚ

 облыс бойынша филиалының 
халықты ақпараттандыру және 

өтініштерді қарау жөніндегі бөлімі.

– Қырымбек Елеуұлы, көп балалы 
отбасыларға мем лекет тік қолдау 
шараларын кеңейту бүгінгі күні қа 
зақ стандық қоғамдағы ең көп 
талқыланатын та қырып тар дың бірі 
болып отыр. Бұған қоса, көпбалалы от
басыларды тұр ғын үймен қамтамасыз 
ету де ең бір өзекті мәселеге айналды. 
Бұл мәселе Қызылорда облысында қалай 
шешілуде?

– Халықтың әлауқатының жақсы 
болуы біздің мемле ке тіміз үшін әр 
уақытта да негізгі басымдықтардың бірі 
саналады. Айта кету керек, көпбалалы 
аналардың мәселесі бұл жаңадан 
пайда болып отырған мәселе емес. 
Бүгінгі таңда бұл бағыттағы шаралар 
қабылданған шешімдерді жетілдіру мен 
жүйелеу бойынша  жүріп жатыр деуге 
болады. 

Алайда, бұл жағдайда әлеуметтік 
саясат масылдық көңіл күйдің пайда бо
луына жол бермеуі тиіс. Көмек әсіресе, 
өте мұқтаж жандарға көрсетіліп, нақты 
адрестік сипатта болуы керек.

Мәселен, Қызылорда об лысында 36 
мыңдай көпбалалы отбасы бар, оның 
6 мыңдайы аз қамтамасыз етілген от
басылар. Әрбір көпбалалы және аз 
қамтамасыз етілген отбасылар үшін 

дербес әлеуметтік карталар дайын
далады. Бүгінгі күні біз 3 мыңдай 
көпбалалы және аз қамтамасыз етілген 
отбасылардың материалдықтұрмыстық 
жағдай ларын зерттеп, көпбалалы және 
жалғыз басты аналарды мазалайтын 
мәселелердің санатын  анық тадық. 

Олардың ішінде, мәселен, бірінші 
кезеңде Қызылорда қаласында тұрғын 
жайға бейімделмеген үйлерде тұрып 
жатқан, көмек қажет ететін, тұрғын 
үйге өте мұқтаж 149 отбасы анықталды. 
Сондайақ, олардың мәртебесін 
анықтауды рәсімдеуде проблемалар 
бар, тіркеуге тұрмаған, көбісі қалалық 
әкімдікте үй кезегіне тұрмаған және т.б. 
Біздің қазіргі міндетіміз – оларға жан
жақты қолдау көрсету. 

– Көмекке өте мұқтаж аз қам
тамасыз етілген от  ба  сы проблема
ларын ше  шуге әкімдіктер биз нес
қауым дастығын жұ мыл  дыруда. Сіз 
басқаратын өңірде кәсіпкерлер оларға 
қан дай көмек көрсетіп жат қанымен 
бөліссеңіз?

– Бізде мұндай отбасыларға 
облыстағы ірі және орта кәсіпорындар 
мен бизнесмендер куратор ретінде 
бекітілген. 

Мәселен, биылғы жылдың на
урыз айында Болат Өте мұратовтың 
жеке  қоры есебі нен осындай отба
сылар үшін 100 пәтерлік  50 үй салу 
жөнінде меморандумға қол қойдық. Ал, 
жергілікті бюджет есебінен 50 пәтерлік 
25 үй тұрғызылады. 

Барлығы – 150 пәтер. Тұрғындар 
өздеріне қажетті құжаттарын рет

ке келтіру үшін осы үйлердің бірінде 
шағын ХҚО орналасатын болады.

Айтпақшы, әрбір үйге электр 
жарығы, ауызсу,  кәріз жүйесі, газ, теле
фон желісі, автожол тартылады, сондай
ақ, үй жанынан 6 сотық шағын учаске 
бөлінеді. Үйлердің құрылысын рекорд
ты мерзімде – 1 маусым Халықаралық 
балаларды қорғау күніне аяқтауды жо
спарлап отырмыз. Және бұл тек басы 
ғана! 

Мұнан бөлек біз тұрғын дардың 
әлсіз қорғалған топ та ры на, оның ішінде 
көп балалы отбасылар бар, ал ғашқы 
жарнапұл тө ле мей тін өңірлік «Орда» 
бағ дар  ла масы арқылы мамыр айында об
лыс орталығынан «Тұр ғын үй құрылыс 
жинақ» банкі ар қы лы 248 пәтер сатып 
алу жөнінде құрылысшылармен мемо
рандум дық келісім жасадық. Бірақ, бұл 
кезек тілікпен жүзеге асырылатын бола
ды.

– Қызылорда облысындағы құ ры
лыстың және тұрғын үйді пайдалануға 
берудің қар  қынына қарап, жақын ара
лық та басында баспанасы жоқ тұрғын 
қалмауы керек сияқты...

– Соңғы жылдары облыс та тұрғын 
үй құрылысы өте жоғары қарқынмен 
жүргізілуде. Тек қана 20132018 жыл
дары бізде  3 млн шаршы метр дей 
тұрғын үй пайдалануға берілді. Өткен 
жылы біз аймақ үшін рекордты көлемде 
– 700 мың шаршы метр тұрғын үй 
тапсырдық. Ал, биыл өткен жылдың 
көрсеткішінен асып түспек ойымыз бар. 
Сонымен қатар, мен жоғарыда айтып 
кеткен көпбалалы отбасыларға арналған 
үйлерден бөлек, республикалық бюд

жет қар жысы есебінен көпбалалы және 
аз қамтамасыз етілген отбасылар үшін 
тағы да 431 пәтер салу жоспарымызда 
бар. 205 пәтер сатып алу құқығынсыз 
жалға берілсе, 226 пәтер сатып алу 
құқығымен жалға беріледі. 

Мұнымен бітпейді. Біз, қайталамас 
үшін, Үкімет тарапынан республика 
деңгейінде көпбалалы отбасыларын 
қол дауға арналған ісшаралар пакетінің 
қабылдануын күт тік. Содан кейін ғана 
облыста көпбалалы аналар көтерген 
мәселелерді сараптау қорытындысымен 
үстіміздегі жылдың 18 наурызында өзі
міздің аймаққа арналған көпбалалы 
және аз қамтамасыз етілген отба
сыларына қосымша қолдау көрсету 
жөніндегі 20192021 жылдарға арналған 
өңірлік әлеуметтік Жол картасын 
қабылдадық. Сонымен қатар, бүгінгі 
күні бекітілген облыс бюджеті аясын
да өзінің шағын бизнесін дамыту үшін 
жаңа бизнес идеяларға қайтарымсыз 
грант беру қарастырылуда. Сол секілді 
әлеуметтік әлсіз отбасы ларының бала
ларына жоғары оқу орындарында оқуға 
облыс әкімінің 200 гранты бөлінеді. 
Сауықтыру лагерьлерінде көп ба  лалы 
және  аз қамтамасыз етілген отбасы 
балаларының дем алысын ұйымдастыру, 
осын дай отба сылардағы 25 мың дай 
оқушы баланы мек тепке баруға киіммен 
қам тамасыз ету және т.б шаралар бар. 

– Әлеуметтік желілерде «Қайсысы 
дұрыс, балық па, әлде қармақ па?» де
ген пікірталастар жиі пайда болып 
тұрады. Сіз қандай пікірді ұстанасыз?

– Менің ойымша, мате риалдық 
көмектің барлық түрі негізгі кіріс көзі 
емес, бұл тек атааналардың табысына 
қосымша  қолдау шаралары ғана бо
луы тиіс. Сондықтан, біздің міндетіміз 
отбасылардың табыс табуына жағдай 
жасау, жаңа жұмыс орындарын құру, 
өзінің жеке ісін ашуына, жаңа мамандық 
алуына мүмкіндік жасау және т.б ша
ралар. Біз бүгінгі күні осы бағытта 
жұмыс жүргізудеміз, мысалы, жаппай 
кәсіпкерлікті дамытудамыз. 

Осы мақсатта әкімдіктің, 
мәслихаттың, «Nur Otan» партиясы 
филиалының, Қоғамдық кеңес және 
өңірлік кәсіпкерлер палатасының 
бірлескен шешімімен біз облыста 
жаппай кәсіпкерлікті дамытудың 
үшжылдығын жария ладық. Тек биылғы 
жылдың өзінде осы мақсатқа облыстық 
бюджеттен, түрлі даму институттары 
мен екінші деңгейлі банктерден 34 млрд 
теңге бағытталады. Бұл шаралардың 
барлығы да жаңа жұмыс орында
рын құруға, салық базасын кеңейтіп, 
жергілікті бюджеттерді ны ғайтуға,  жал
пы қоғамда тұрақ тылықты қам тамасыз 
етуге жұмыс істейтін болады.

«Литер» газеті,
23 сәуір, 2019 ж.

Оның мақсаты – ауруханасы 
жоқ шалғай ауылдар мен елді ме
кен тұрғындарына медициналық 
көмектің қолжетімділігін артты
ру, дәрігерлерден құралған бри
гадалар арқылы медициналық 
және консультативті көмек 
көр сету, келер жылдан бастап 
қолданылатын міндетті әлеу
меттік медициналық сақ тан
дыру жүйесі туралы кеңінен 
ақпарат беріп, жаңа жүйенің 
ерекшеліктері жөнінде түсін

дірме жұмыстарын жүргізу. 
Өңірімізде аталған акция 

Сыр дария ауданындағы Қалжан 
ахун ауылынан бастау алды.  
Бұл күні медициналық бригада 
құрамындағы жалпы тәжірибелік 
дәрігерлер, педиатр, терапевт, 
хирург, невропатолог, кардиолог, 
эндокринолог, стоматолог ма
мандар тұрғындарды қабылдады. 
Дәрігерлік тексеру барысын
да келушілердің қан қысымы 
өлшеніп, қандағы қант пен холес
терин мөлшері анықталды және 

флюорографиялық, электро кар
диограммалық тексерулер жүр
гізіліп, ультрадыбыстық зерттеу
лер жасалды.

Бұл жерде фельдшерлік 
акушерлік пункт болғандықтан 
дәрігер жоқ, тек фельдшер жұмыс 
жасайды. Сондықтан мамандар 
кеңестер беріп, саламатты өмір 
салтын ұстануға шақыруда,–
деген Сырдария аудандық ем
ханасының кардиолог дәрігері 
Гүлзат Тыныштықбаева шара 
басталғалы 1 сағат көлемінде 10
нан астам тұрғын қаралғанын, 
қан қысымы көтеріліп кел
гендеріне алғашқы көмек көр
сетілгенін де айтты.  

Акция аясында медициналық 
тексеруден өтуге арнайы кел
ген ауыл тұрғыны Гүлжәмилә 
Досығұловамен тілдескен едік. 
Екі жылдан бері жүрек ауруынан 
есепте тұратын зейнеткер шара
ны ұйымдастырушыларға риза 
екенін жеткізді.

– Ауданнан дәрігерлер келеді 

дегенді естіп таңертең осы 
жерге ертерек келдім. Өзім екі 
жылдан бері жүрек ауруынан 
есепте тұрамын. Қан қысымым 
жиі көтеріліп кетеді. Жаңа да 
көтеріліп тұр екен. Дәрігерлер 
қарап, алғашқы көмек көрсетті, 
дұрыс тамақтану, емшаралар ту
ралы кеңес берді. Кардиологтан 
басқа да мамандарға қаралдым.  
Бұл дәрігері жоқ біздің ауыл 
тұрғындары үшін өте тиімді 
шара болды деп ойлаймын. 
Ұйымдастырушыларға үлкен 
рахмет,– деді ол. 

Жалпы, Сырдария ауданы
на қарасты 14 ауылдық округте 
тұратын 36 мыңнан астам тұр
ғынға аудандық аурухана, ем
хана, 3 фельдшерлік акушерлік 
пункт, 1 медициналық пункт 
жә не 9 дәрігерлік амбулатория 
қыз мет көрсетеді, оларда 700
дей адам жұмыс жасайды, оның 
ішінде 85і дәрігер.  Аудан облыс 
орталығына жақын болғанымен, 
13 аудандық округтің алтауы 
Сыр дария өзенінің арғы бетінде 
ор наласқан. Бұл өз кезегінде 
тұр   ғындардың аудандық ем ха  
на ға дер кезінде қаралуына ке 
дер гі келтіреді. Сонымен бір ге 
ауылдық амбулаторияларда жо
ға ры білімді дәрігерлер же тіс
пеу   шілігінің де бары жасырын 

емес. 
– Өткен жылы ауруханада 

жаңадан 5 бөлімше ашылды. 
Олар қабылдау, оңалту, ме
йіргерлік күтім, гинеколо гия 
бөлімдері және екінші дең
гейлі перзентхана. Ал емханада 
профилактикалық бөлім, мүм
кіндігі шектеулі жандарға ар
налған кабинет және CaII ор
талығы ашылды. Қазіргі таңда 
құрамында тар буынды маман
дар, психолог, әлеуметтік 
қызметкерлер бар мобильді топ 
құрылып, 14 елді мекенге шығып, 
көмек көрсетті. Медициналық 
көмектің қолжетімділігін арт
тыру бағытындағы жұмыстар 
бізде үздіксіз жүргізіліп келеді. 
Тек бұл акция аясында емес, 
біздің мобильді топтар сенбі 
күндері кесте бойынша ауыл
дарды аралап көмек көрсетеді 
және медициналық кепілді кө
мек бойынша тегін дәрідәр мек
тер, міндетті әлеуметтік меди
циналық сақтандыру, саламатты 
өмір салтын ұстану бойынша 
түсіндірме жұмыстарын жүргізу 
жолға қойылған,– деді аудандық 
орталық аурухана бас дәрігері 
Нұржамал Мырзағалиева. 

Аталған акцияның айма
ғымызда басталуына орай өнер
паздар әнжырдан шашу шашты. 

Отбасылық кештерде, жа
қын дар мен достардың мере келік 
дастарханында жеңсік тәттілерді 
көптеп көреміз. Бүгінгі күні 
үйдегі нәзікжандылар өз 
қолымен дайындалған осындай 
аспаздық тәттілермен қонағын 
қуантуға тырысады. Ал бұл 
өнімдерді қолдау жасауға түрлі 
асхана құралы мен тағамдық 
қоспалар қажет екені белгілі 
емес пе?! Ал сіз іздеген осындай 
жаб дықтар қаладағы «Q 
АSDEKOR» сауда белгісімен 
та нылған дүкенде толып тұр. 
2017 жылы кәсіпкерді қолдауға 
«Даму» қоры «Қазақстан 
Халық Банкі» АҚ бірлесіп, 
«ДамуСырдария» аймақтық 
бағдарламасы арқылы 8,3% несие 
алуға көмек көрсеткен. Осы 

қаражатқа «ІНЖУМАРЖАН» 
ЖК иесі Ғани Өмірбек арнайы 
мамандандырылған дүкен желісі 
мен кондитерлік студия ашты. 

– Бұл біздің отбасылық 
биз несіміз. 2014 жылдан бас
тап кәсіпкерлікке тіркеліп, өз 
қаражатымызға алғаш рет кон
дитерлік өнімдерді дайындау 
үшін қажетті қоспалар мен 
құралдар ұсынатын дүкенді 
аштық. Міне,  үкіметтің бағдар
ламасы арқылы, «Даму» 
қорының көмегімен несиеге қол 
жеткіздік. Бүгінде қалада үш 
дүкен және кондитерлік өнімді 
дайындауға үйрететін студиямыз 
бар. Кеңейтілген бизнес жос
пар арқылы жұмыс жасаудамыз.  
Қала ішінде ғана емес облыстағы 
жеті ауданды да кондитерлік 
қоспалармен қамтып отырмыз. 

Оннан аса жұмысшымыз бар.  
Екі шағын жүк таситын көлікпен 
тапсырыс берушінің сұранысын 
дер кезінде орындаймыз, – дейді 
дүкен директоры.

Тек бір бағытта жұмыс жа
сайтын кәсіпкер, әр мерекеде 
кондитерлік өнімдерге сұраныс 
мол екенін айтады. Келешек
те кәсіпкер қалада аталған 
шикізатпен қамтитын дүкендер 
санын арттырмақшы. 

Аймақта 20182020 жыл
дар өңірде жаппай кәсіпкерлікті 
дамытудың үш жылдығы ретінде 
жарияланғаны белгілі. Аталған 
бағытта былтыр кешенді «Жол 
картасы» әзірленіп, әртүрлі қар
жы көздерінен 32 млрд. теңгеден 
астам қаражат тартылды. Оның 
ішінде шағын несиелендіру са
ласына 4,6 млрд. теңге, екінші 

деңгейлі банктер арқылы тұрақ
ты бизнестерге 14,2 млрд тең ге, 
қайтарымсыз гранттар беру ба
ғытына 200 млн теңге бөлінген. 

Биылғы жылы жаппай 
кәсіпкерлікті дамыту бағытында 
кешенді «Жол картасы» қай
та бекітіліп, әртүрлі қар
жы көздерінен 34 млрд теңге 
жұмылдырылды. Бұл қара жаттың 
5 млрд теңгеден астамы «Start
up» жобаларға бағыт талуда.  
Сондайақ жыл көлемінде 1500 
адамды кәсіп керлік негіздеріне 
оқыту және тұрақты бизнестің 
200ден астам жобасын несиемен 
қамту қарастырылған. Сонымен 
бір ге шағын бизнестің 500ден 
астам жобасын несиелендіру, 
800ден астам шағын бизнес 
субъектісін гранттармен қам
тамасыз ету жоспарлануда. 

Смағұл Ысқақов атындағы Қызылорда құрылыс 
және бизнес колледжінде «Жастар баянды 
болашақты таңдайды» атты дөңгелек үстел өткізілді. 
Жиынға колледж оқытушылары мен студенттері 
қатысты.

ҚЫРЫМБЕК КӨШЕРБАЕВ:
БІЗДІҢ МІНДЕТІМІЗ – ТАБЫС ТАБУҒА ЖАҒДАЙ ЖАСАУ
Тұрғындардың әлсіз топтарына материалдық көмек көрсету мәселелері бойынша Қызылорда облысының әкімі Қырымбек Көшербаевпен сұхбат

Қызылорда облысы бойын
ша іскер әйелдер қауымдастығы 
жанынан құрылған саясаткер 
әйелдер клубы кезектен тыс Пре
зидент сайлауын қолдайды. Бұл 
туралы клуб төрайымы Рахи
ма Ахметова ашық пікірсайыс 
алаңында хабарлады. Жиында 
қатысушылар орын алып жатқан 
саяси реформалар жайында ай
тып, сайлаудың ел болашағы үшін 
маңызы орасан екенін жеткізді. 

– Қазақстан – әлем алдында 
өз орнын қалыптастырған мем
лекет. Сондықтан болар, қазір 
дүниежүзінің назары бізде. Бұл 
орайда ішкі ғана емес, сыртқы 
саясатта да ұтылмас үшін 
мерзімінен бұрын өткізілетін 
сайлаудың маңызы зор. 
Демократиялық үрдіске сәйкес 

таңдау жасау да азаматтарға 
берілген мүмкіндік деп білеміз, – 
деді Р.Қаржаубайқызы. 

Басқосуда қауымдастық мү
ше лері де ойын ортаға салды. Ана 
мен бала орталығының бас дәрігері 
Гүлнар Жұмашева өз кезегінде 
сайлау елімізді демократиялық, 
құқықтық мем лекет ретінде 
көрсететінін айт ты. «Қолөнер» 
ұлттық на қыш орталығының 
директоры Аида Керімқұлова 
да Президент сайлауының өтуі 
кәсіпкерлер үшін оң шешім 
екендігін, елде тұрақтылық 
болса, инвестициялық климат 
та тұрақталатын алға тартты. 
Оған белсенді қатысып, таңдау 
білдіруге шақырды. 

М.СНАДИНҚЫЗЫ.

САЯСИ НАУҚАННАН 
СЫРТ ҚАЛМАУ КЕРЕК

АУЫЛДАҒЫ АУҚЫМДЫ АКЦИЯ

Айнұр БАТТАЛОВА.СБ

Сейсенбіде елімізде кең ауқымды денсаулық 
акциясы басталды.  «Медицина жанымызда!» 
ұранымен өткізілетін шара  6  мамырға дейін 
жалғасатын болады. 

БЕРЕКЕЛІ «BALQAIMAQ»

Қызылорда облысында көп-
балалы және аз қамтамасыз 
етілген отбасыларына қосымша 
қолдау көрсету жөніндегі 2019-
2021 жылдарға арналған өңірлік 
әлеуметтік Жол картасы жұмыс 
істейді.

Бүгінгі таңда аймақтардағы 
жергілікті биліктің алдында 
тұрған өзекті мәселелердің бірі – 
көпбалалы аналар мен отбасыларға 
көмек көрсету. Бұл – сондай-
ақ, әлеуметтік желілерде көп 
талқыланатын тақырыптардың 
бірі. Қармақ па, әлде балық па? 
Бұл мәселе фейсбукті пайдалана-
тындар үшін тоқтаусыз пікірталас 
тақырыбына айналды. 

Ал, әкімдіктер болса өмір  дің 
ауыртпашылығына ду шар болған 
отбасыларына кө  мек көрсету үшін 
өңір лік бюд жеттердің ішкі резерв-
терінен қаржы тауып, көп балалы 
отбасы мүшелерін жұ мысқа 
тұрғыза отырып,  ма териалдық 
көмектің қай түрі болмасын, ол 
жалақыны алмастыру емес, тек 
табысқа қосымша қолдау ғана 
екенін ретімен түсіндіруде.

Дегенмен, көпбалалы отбасы-
ларға бұл көрсетіліп жатқан 
көмекті  тегін сыйлық таратқандай 
етпей қалай көрсеткен дұрыс?

Бұл сұрақты Қызылорда 
облысының әкімі Қырымбек 
Көшербаевқа қойған едік.

“Мемлекеттік-жекешелік әріп-
тес тік туралы” Қазақстан Респуб-
ли касының 2015 жылғы 31 қазан-
дағы Заңының 24-бабының 1) 
тар мақшасына сәйкес Қызылорда 
облыстық мәслихаты ШЕШІМ ҚА
БЫЛДАДЫ:

1. “Қызылорда облысы бойын-
ша іске асырылуы жоспарланатын 
жергілікті мемлекеттік-жекешелік 
әріптестік жобаларының тізбесін 
бекіту туралы” Қызылорда облыс-
тық мәслихатының 2017 жылғы 
15 ақпандағы №89 шешіміне (нор-
мативтік құқықтық актілерді мем-
лекеттік тіркеу Тізілімінде 5748 
нөмірімен тіркелген, облыстық 
“Сыр бойы”, “Кызылординские ве-
сти” газеттерінде 2017 жылғы 11 
наурызында және Қазақстан Рес-
публикасы нормативтік құқықтық 
актілердің эталондық бақылау 
бан кінде 2017 жылдың  18 нау ры-
зында жарияланған) келесідей то-
лықтырулар енгізілсін:

аталған шешіммен бекітілген 
Қызылорда облысы бойынша іске 
асырылуы жоспарланатын жер-
гі  лікті мемлекеттік-жекешелік 
әріп   тестік жобаларының тізбесі 
мы   на дай мазмұндағы жолдармен 
то лық  тырылсын:

«35. Арал қаласындағы «Арал 
аудандық мәдениет және тілдер -
ді дамыту бөлімі» коммуналдық 
мем лекеттік мекемесінің «Арал 
аудандық мәдениет үйі» коммунал-
дық мем ле кеттік қазыналық кә-
сіп орны мен «Арал аудандық 
жұ мыспен қамту, әлеуметтік бағ-
дарламалар және аза маттық  хал 
актілерді тіркеу бөлімі» комму-
налдық мемлекет тік мекемесі 
ғима ратының бу қазандықтарын 
жаң  ғырту және сервистік қызмет 
көрсету (2019-2021 жылдарға).

36. Арал қаласындағы «Арал 
аудандық білім бөлімі» комму-
налдық мемлекеттік мекеме сінің 
«Жарасқан Әбдірашев атын дағы 
№62 мектеп-лицейі» коммунал дық 
мемлекеттік мекемесі мен «Арал 
аудандық білім бөлімі» коммунал-
дық мемлекеттік мекемесінің 
«№220 орта мектебі» коммуналдық 
мем лекеттік мекемесінің бу қазан-
дықтарын жаңғырту және сервистік 
қызмет көрсету (2019-2021 жыл-
дарға).

37. Шиелі ауданы Шиелі кен-
тіндегі Шиелі аудандық білім бө-
лімінің «№47 М.В.Ломоносов 
атындағы мектеп-лицейі» комму-
нал дық  мемлекеттік мекемесі, 
Ши елі аудандық білім бөлімінің 
«№48 Ә.Қоңыратбаев атындағы 
мектеп-лицейі» коммуналдық мем -
ле кеттік мекемесі, Шиелі ау дан дық 
білім бөлімінің «№244 Ы.Жақаев 
атындағы орта мектебі» ком му-
налдық мемлекеттік мекемесі мен 
Шиелі кенті әкімі аппаратының 
«Арман мәдениет үйі» мемлекеттік 
коммуналдық қазыналық кә сіпор-
нының бу қазандықтарын жаңғырту 
және сервистік қызмет көрсету 
(2018-2021 жылдарға).

38. Шиелі ауданы Шиелі кен-
тіндегі Шиелі аудандық білім 
бө лімінің «№127 Ш.Уәлиханов 
атындағы орта мектеп-лицейі» ком-
муналдық мемлекеттік мекемесі, 
Шиелі аудандық білім бөлімінің 
«№219 Ы.Алтынсарин атындағы 
қазақ орта мектебі» коммуналдық 
мемлекеттік мекемесі, «Шиелі 
ау  дандық білім бөлімінің №270 
Ғафур Мұхамеджанов атындағы 
орта мектебі» коммуналдық мем -
ле кеттік мекемесі, Шиелі ау дандық 
білім бөлімінің «№47 М.В.Ло-
моносов атындағы мек теп-лицейі» 

коммуналдық мемле кеттік мекемесі 
(ескі) мен «Шиелі аудандық оқу-
шылар үйі» мемлекеттік комму-
налдық қазыналық кәсіпорнының 
бу қазандықтарын жаңғырту және 
сервистік қызмет көрсету (2019-
2021 жылдарға).

39. Қызылорда қаласында тұр-
мыстық қатты қалдықтарды сұ-
рыптау кешені полигонының құ-
рылысы және сыртқы инженерлік 
же лілерді жеткізу (2019-2022 жыл-
дарға).

40. Қызылорда облысының мем-
лекеттік органдарына талшықты-
оптикалық байланыс желісін тарту 
(2019-2023 жылдарға).

41. Шиелі ауданының индуст-
риалдық аймағына темір жол тарту 
(2019-2023 жылдарға).».

2. Осы шешім алғашқы ресми 
жарияланған күнінен кейін күнтіз-
белік он күн өткен соң қолданысқа 
енгізіледі

Қызылорда облыстық 
мәслихатының кезекті
29сессиясының төрағасы 
Ш.Әбдікәрімов. 

Қызылорда облыстық 
мәслихатының 
хатшысы
Н.Байқадамов.

Қазақстан Республикасының 
Әділет министрлігі Қызылорда 
облы сының/қаласының Әділет де-
партаменті

Нормативтік құқықтық акті 
22.04.2019

Нормативтік құқықтық актілер-
ді мемлекеттік тіркеудің тізіліміне 
№ 120000-120008-6776 болып 
енгізілді.

ҚЫЗЫЛОРДА ОБЛЫСТЫҚ МӘСЛИХАТЫНЫҢ ШЕШІМІ

“Қызылорда облысы бойынша іске асырылуы жоспарланатын жергілікті
мемлекеттікжекешелік әріптестік жобаларының тізбесін бекіту туралы”

Қызылорда облыстық мәслихатының 2017 жылғы 15 ақпандағы
№89 шешіміне толықтырулар енгізу туралы

«Халық денсаулығы және 
денсаулық сақтау жүйесі туралы»                       
Қазақстан Республикасының 2009 
жылғы 18 қыркүйектегі Кодексінің 
9-бабының 1-тармағының 4) тар-
мақшасына сәйкес Қызылорда об-
лыстық мәслихаты ШЕШІМ ҚА
БЫЛДАДЫ:

1. Қызылорда облысында тұ-
ра тын азаматтарға емделу үшін 
елді мекен шегінен тысқары жер-
лерге бюджет қаражаты есебінен 
тегін немесе жеңілдікпен жол жүру 
ұсынылсын.

2. «Қызылорда облысының 
ден саулық сақтау басқармасы»                         
мем лекеттік мекемесінің, «Қызыл-
орда облысының денсау лық сақтау 
басқармасының «Қызыл орда об-
лыстық кеңес беру диагнос тикалық 
орталығы» шаруашылық жүргізу 
құқығындағы коммуналдық мем-
лекеттік кәсіпорнының, «Қызыл-
орда облысының денсаулық сақтау 
басқармасының «Қызылорда об-
лыстық онкологиялық орталы ғы» 
шаруашылық жүргізу құқы ғын-
дағы коммуналдық мемлекет тік 
кәсіпорнының және (немесе) «Қы-
зылорда облысының денсаулық 
сақ  тау басқармасының «Көп бей-
інді облыстық ауруханасы» ша р-
уа шылық жүргізу құқығындағы 
ком муналдық мемлекеттік кәсіпор-
нының Байқоңыр қаласындағы фи-
лиалының медициналық көрсет-
кіштері бойынша дәрігерлік-кеңес 
беру комиссиясының анықтамасы 
болған жағдайда науқастың және 
оны ертіп баратын тұлғаның емде-
луге, кеңес беруге және (немесе) 

диагностикаға бару-қайту жол 
ақысын:

1) әуе көлігімен немесе те мір-
жол көлігімен (жұмсақ дивандары 
төменде орналасқан, оның қалпын 
реттеу құрылғысымен оты руға 
арналған жұмсақ креслолары бар 
екі орындық купе (ҰВ), сон дай-
ақ жүрдек поездардың «Ту  рист», 
«Бизнес» және «Тұлпар-Тальго» 
клас ты вагондарымен) жүрген кез-
де - теміржол көлігінің стан дарт-
тыкупелі вагонының бір билетінің 
нақты құны мөлшерінде;

2) темір жол көлігінің стан-
дарттыкупелі немесе плацкарт ва-
гондары мен қалааралық автомо-
биль көлігімен жүрген кезде - оның 
бір билетінің нақты құны мөл-
шерінде өтеу жүргізіледі.

3. Қызылорда облыстық мәсли-
ха тының келесі шешімдерінің күші 
жойылды деп танылсын:

1) «Қызылорда облысында тұ-
ратын азаматтарға емделу үшін 
елді мекен шегінен тысқары жер-
лерге бюджет қаражаты есебінен 
тегін немесе жеңілдікпен жол жү-
руді ұсыну туралы» Қызылорда 
облыстық мәслихатының 2016 
жыл ғы 10 ақпандағы №346 шешімі 
(нормативтік құқықтық актілердің 
мемлекеттік тіркеу Тізілімінде 5405 
нөмірімен тіркелген, 2016 жылғы 
22 наурызда «Сыр бойы» және «Кы-
зылординские вести» газеттерінде, 
2016 жылғы 21 сәуірдегі «Әділет» 
ақпараттық-құқықтық жүйесінде 
жарияланған);

2) «Қызылорда облысында тұ-
ратын азаматтарға емделу үшін елді 

мекен шегінен тысқары жерлерге 
бюджет қаражаты есебінен тегін не-
месе жеңілдікпен жол жүруді ұсыну 
туралы» Қызылорда облыстық 
мәслихатының 2016 жылғы 10 ақ-
пандағы №346 шешіміне өзгеріс 
енгізу туралы» Қызылорда облыс-
тық мәслихатының 2018 жылғы 
12 ақпандағы № 182 шешімі (нор-
мативтік құқықтық актілердің мем-
лекеттік тіркеу Тізілімінде 6184 
нөмірімен тіркелген, Қазақстан 
Рес публикасының нормативтік құ-
қықтық актілерінің эталондық ба-
қылау банкінде 2018 жылғы 13 нау-
рызда жарияланған).

4. Осы шешім алғашқы ресми 
жарияланған күнінен кейін күн-
тізбелік он күн өткен соң қол-
данысқа енгізіледі.

Қызылорда облыстық 
мәслихатының кезекті
29сессиясының төрағасы 
Ш.Әбдікәрімов. 

Қызылорда облыстық 
мәслихатының 
хатшысы
Н.Байқадамов.

Қазақстан Республикасының 
Әділет министрлігі

Қызылорда облысының/
қаласының Әділет департаменті

Нормативтік құқықтық акті 
22.04.2019

Нормативтік құқықтық 
актілерді мемлекеттік

тіркеудің тізіліміне № 120000-
120008-6775 болып енгізілді.

Қызылорда облысында тұратын азаматтарға емделу үшін елді 
мекен шегінен тысқары жерлерге бюджет қаражаты есебінен 

тегін немесе жеңілдікпен жол жүруді ұсыну туралы

Қазақстан Республикасы Инвестиция-
лар және даму министрінің 2015 жылғы 
30 қарашадағы «Отандық өңделген тауар-
ларды ілгерілету бойынша индустриялық-
инновациялық қызмет субъектілері шығын-
дарының бір бөлігін өтеу қағидаларын, 
оларды ілгерілету бойынша шығындары 
ішінара өтелетін отандық өңделген 
тауарлардың тізбесін бекіту туралы» 
№1128 бұйрығына сәйкес отандық тауар 
өндірушілерге өндел ген өнімдерін экспорттау 
кезіндегі шығын дарының бір бөлігін өтеуге 
субсидиялар қарастырылған.

Субсидиялау индустриалды-инновация-
лық қызмет субъектілеріне оларды ілгерілету 
бойынша шығындар ішінара өтелетін 
отандық өңделген тауарлар тізбесі (бұдан 
әрі – Тізбе) негізінде және ағымдағы қаржы 
жылына арналған республикалық бюджетте 
осы мақсаттарға көзделген қаражат шегінде 
беріледі.

Бұл ретте ауыл шаруашылығы өнді
рісіне қатысты Тізбеде облысымыздан 
экс портталып жатқан өңделген өнімдердің 
барлығы кіреді (күріш, балық өнімдері, би
дай қалдығы, мақсары майы, т.б.).

Тауар өндірушілердің шығындарының бір 
бөлігін өтеу мынадай түрлері (7) бойынша 
жүргізіледі:

1) шетелде тауарды жарнамалауға бай
ланысты шығындар (бұқаралық ақпарат 
құралдары, жарнамалық журналдар мен 
каталогтар арқылы шетелдегі жарнамаға; 
қоғамдық орындардағы шетелдегі жарнамаға 
(баннерлер, кермелер, лайт-бокстар, аудио-
бейнероликтердің көрсетілімі, көлік құрал-
дарының сыртқы беттеріндегі жарнамаға), 
жарнамалық конструкцияларды және сыртқы 
парақшаларын жалға алуға;

2) шетелдік көрмелерге, жәрмеңкелер
ге, фестивальдарға тікелей қатысу шы
ғындары (тіркеу жарнасын төлеуге, көрме 
алаңдарын жалға алуға, көрме стендтерін, 
қосалқы жабдықтарды дайындауға, көр ме 

алаңдарын әзірлеуге, көрмелерге, жәрмең-
келерге, фестивальдарға қатысатын субъек-
тісінің 2 (екі) қызметкерінің экономикалық 
класта ұшуына, қонақ үй); 

3) шетелде тарату үшін мамандан
дырыл ған каталогты әзірлеумен, шетел 
тілдеріне аударумен және басып шыға
румен байланысты шығындар; 

4) шетелде өкілдікті, сауда нүктесін 
және қойманы ұстауға арналған шы
ғындар (өкілдіктің кеңсе үй-жайларын жалға 
алуға/қосымша жалға алуға төлеміне, сау-
да алаңдарын және қойманы жалға алуға/
қосымша жалға алу төлеміне);

5) шетелде тауар белгілерін (бренд) тір
кеумен байланысты рәсімдерді жүргізуге 
арналған шығындар;

6) шетелде өнімді сертификаттауға бай
ланысты рәсімдерді жүргізуге арналған 
шығындар;

7) тауарларды жеткізумен байланысты 
шығындар:

теміржол көлігімен (магистралдық те-
мір  жол желісіне, локомотив тартуына жә не 
жүк коммерциялық жұмыстар тарифті тө-
леуге бағытталған, жөнелту пуктінен Қазақ-
стан Республикасының шекарасы арқылы 
теміржол өткізу пунктеріне дейін тауарларды 
жеткізу кезінде тартқан шығындар өтеледі)

автомобиль көлігімен:
жөнелту пунктінен халықаралық және 

республикалық маңызы бар автомобиль жол-
дары бойымен Қазақстан Республикасының 
мемлекеттік шекарасы арқылы халықаралық 
өткізу пункттеріне дейін шығындар өтеледі.

Негізделген және құжат түрінде расталған 
шығындар мынадай тәртіпте өтеледі:

1) ірі кәсіпкерлік субъектілеріне өтеуге 
берілген сомадан 30% мөлшерінде;

2) орта кәсіпкерлік субъектілеріне өтеуге 
берілген сомадан 50% мөлшерінде;

3) шағын кәсіпкерлік субъектілеріне 
өтеуге берілген сомадан 60% мөлшерінде.

Шығындарды өтеу Қазақстан Республи-

касының жанама салығын (қосымша құн 
салығы және акциздер) есептеусіз жүзеге 
асырылады.

1)  6) тармақшыларында көрсетілген 
түрлері бойынша шығынның бір бөлігін 
өтеудің шекті мөлшері ағымдағы қаржы 
жылында бір индустриалық-инновациялық 
қызмет субъектісіне он үш мың айлық 
есептік көрсеткіштерден (32 825,0 мың 
теңге) аспауы тиіс.

7) тармақшасында көрсетілген шығын
ның бір бөлігін өтеудің шекті мөлшері тиісті 
қаржы жылы ішінде бір индустриялық-
инновациялық қызмет субъектісіне ағымдағы 
қаржы жылына бөлінген қаржы қаражатының 
көлемнен 1/50 асуы тиіс.

Шығынның бір бөлігінің өтеу лимиті жүк 
автомобилімен тауарларды жеткізу кезінде 
жүгірістің 1 (бір) шақырымына 300 (үш 
жүз) теңгеден астам емесін құрайды.

Өтінімдерді қабылдауды Экспортты да
мыту және ілгерілету саласындағы ұлттық 
даму институты (бұдан әрі – Оператор) 
жүзеге асырады.

Қарау үшін индустриялық-инновациялық 
қызмет субъектілерінің өтінімдері жібері
леді:

1) Еуразиялық экономикалық одақтың 
сыртқы экономикалық қызметінің бірыңғай 
тауар номенклатурасының (ЕАЭО СЭҚ 
БТН) 6 және одан да көп белгілері деңгей-
індегі тауар позицияларына сәйкес келетін, 
тізбеге енгізілген өнімдерді сатуды жүзеге 
асыратын;

2) өз тауарларын ілгерілету бойынша 
шы ғындар туралы мәліметтерді қамти
тын:

Жоғарыда көрсетілген жеті шығындар 
түрлеріне жатады:

Бастапқы алты тармақшаларында 
көрсе тілген шығындар түрлері бойынша 
индуст риялық-инновациялық қызмет субъек-
тілері өтінімдерді қабылдау туралы хабар
ландыру шыққан күнге дейін екі жылдан 

ерте емес жұмсалған шығындарды;
Жетінші көрсетілген шығындар түрлері 

бойынша индустриялық-инновациялық қыз-
мет субъектілері 2019 жылғы 1 қаңтардан 
кейін, өтінімдерді қабылдау туралы хабар
ландыру шыққан күнге дейін бір жылдан 
ерте емес жұмсалған шығындарды қамтиды.

Оператор индустриялық-инновациялық 
қызметті мемлекеттік қолдау саласындағы 
уәкілетті органның (бұдан әрі – уәкілетті ор-
ган) тапсырмасы бойынша республикалық 
бұқаралық ақпарат құралдарында және 
export.gov.kz вебпорталына өтінімдерді 
қабылдау орны мен оған қоса берілетін құжат-
тарды көрсете отырып, интернетресурсқа 
сілтемелерді орналастырады.

Өтінімдерді қабылдау бұқаралық ақпа-
рат құралдарында және веб-порталда хабар-
ландыру жарияланғаннан кейін кемінде бір 
ай өткен соң аяқталуы тиіс.

Оператор өтінімдерді қабылдағаннан 
және тіркегеннен кейін 7 (жеті) жұмыс күні 
ішінде олардың Қағидалардың талаптары-
на сәйкестігін қарайды және өтінімнің 
түйіндемесін дайындайды және Комиссияға 
ұсынады.

Комиссия Оператор өтінімді және өтінім 
түйіндемесін алған сәттен бастап 7 (жеті) 
жұмыс күні ішінде шығындардың бір бөлігін 
өтеу мүмкіндігі немесе мүмкін еместігі тура-
лы тиісті шешім шығарады.

Уәкілетті орган Комиссия шығындардың 
бір бөлігін өтеу мүмкіндігі туралы шешім 
қабылдаған күннен бастап 10 (он) жұмыс 
күні ішінде қаражат аудару туралы келісім 
жасасады, оған сәйкес өтелетін сома
ны индустриялық-инновациялық қызмет 
субъектілерінің шоттарына аударуды 
жүргізеді.

Қызылорда облысының ауыл 
шаруашылығы басқармасы.

EKSPORTTAÝSHY KÁSІPORYNDAR NAZARYNA

ӨҢДЕЛГЕН ӨНІМДІ ЭКСПОРТТАУШЫ КӘСІПОРЫНДАРҒА
 МЕМЛЕКЕТ ТАРАПЫНАН КӨРСЕТІЛЕТІН ҚОЛДАУ ТУРАЛЫ

Хабарландыру
Қызылорда облысының кәсіпкерлер палатасы облыс тұрғындары 

үшін АҚПАРАТТЫҚ ҚЫЗМЕТ ҰСЫНАДЫ. Кәсіпкерлерді 
ақпараттық қамту қызметі әрекет етуші және кәсіпті жаңадан  
бастаған кәсіпкерлерге, сонымен қатар кәсіпкерлік бастамасы 
бар тұрғындарға облыстың барлық аудандарында орналасқан 
Кәсіпкерлерді қолдау орталықтарында көрсетіледі.

Келесідей қызмет түрлері ұсынылады:
1) Орта және шағын кәсіпкерлікті, кәсібін жаңадан бастағысы 

келетін тұрғындарды мемлекеттік қолдау жайлы ақпараттандыру;
2) Шағын және орта кәсіпкерлік субъектілерін қолдаудың «Бір 

терезе» ұстанымы негізінде мемлекеттік қаржылай емес көмек түрі;
3) Орта және шағын кәсіпкерлік, жаңадан басталатын кәсіпкерлік 

субъектісіне мемлекеттік қаржылай емес көмекті функциональды 
түрде жүзеге асыру;

4) Қаржылай емес көмекті алу үшін шағын және орта кәсіп-
керлерден және кәсіпкерлікті жаңадан бастағысы келетін тұр-
ғындардың арызын жинау;

5) Кәсіпкерлікпен айналысу үшін, оны ашу және жүргізуге кеңес 
беру қызметі;

6) Қаржылық институттарымен жұмыс жасау талаптары 
түсіндіріледі.

ҚЫЗМЕТТЕР АҚЫСЫЗ ТҮРДЕ КӨРСЕТІЛЕДІ.  
Кәсіпкерлікті қолдау орталықтарының мекенжайлары:
Арал ауданы – Арал қ., Бақтыбай батыр к-сі, №46 үй, тел.: 

8/72433/79199;
Қазалы ауданы – Әйтеке би кенті – Әйтеке би к-сі,  №9 үй, тел.: 

8/72438/79243;
Қазалы ауданы – Қазалы қаласы – Жалаңтөс баһадүр к-сі,  №23 

үй, тел.: 8/72433/79199;
Қармақшы ауданы – Жосалы кенті, Көшербаев к-сі, №36 үй, 

тел.: 8/72437/79120;
Жалағаш ауданы – Жалағаш кенті, Қазыбек би к-сі, №47 үй, тел.: 

8/72431/79199;
Сырдария ауданы – Тереңөзек кенті, Қонаев к-сі, № 12 А үй, 

тел.: 8/72436/79179;
Шиелі ауданы – Шиелі кенті, Рысқұлов к-сі, №5 үй, 

тел.:8/72432/79255;
Жаңақорған ауданы –  Жаңақорған кенті, А.Иманов к-сі, №134 

«а» үй, тел.: 8/72435/79120;
Қармақшы ауданы – Байқоңыр қаласы, Абай даңғылы №16, тел.: 

8/33622/23527.
Анықтама үшін телефон: 40-08-74, 40-02-02.

СallCenter  1432.

Замандасымыз, досымыз Рүс-
тем Жанаев туралы есте қалғандар-
ды қағаз бетіне түсіру жөнінде 
ұсы ныс түскенде қиналып қалдым, 
оның себебі Рүстем мен айтпай-ақ, 
жазбай-ақ, Сыр бойына, бүкіл рес-
публикаға белгілі азамат. Өзінің 
бүкіл өмірімен елге  жасаған ең-
бегімен, шығармашылық қыз-
ме тімен, халыққа деген қамқор-
лығымен, достыққа берікті гімен, 
ағайынға, әулетке жанашырлы-
ғымен абыройға бөленген жан еді. 
Мен  Рүстемнің ел-жұрт білмейтін   
қандай қасиетін ерекше айта алар 
екенмін деген қобалжу болды. 
Тәуекелге  бел  бай лап, Рүс тем-
мен бірінші танысқаннан бастап, 
өмір   ден өткенше кездескен сәт-

тер  ді еске түсірдім. Біздің ең бі-
рінші таныстығымыз комсо мол 
жұмысында басталды. 70-жыл-
дар  дағы комсомол қызме тін де -
гі жігіттер мен қыздар сырт қы  
көркі мен жан сұлулығы сай ке-
ле тін жайнап тұрған жастар  еді. 
Олардың басты қасиеттерін, ерек-
шелігін, комсомолда бірге қыз -
мет жасаған әріптестерім тура  лы 
естеліктерімде баяндап жүр  мін. 
Соның ішінде Қазалы ау дан -
дық комсомол комитетінің бі-
рін  ші  хатшысы  Рүстем Жанаев 
Шы ғыс жастарының жалынды 
же   тек шісі Ғани Мұратбаевтың 
өзін дей болмағанмен, көзіндей 
бол ған ізбасарлардың бірі, біре-
гейі  ре тінде ерекше жарқырап 
жүретін. Комсомол жұмысына 
сәл кейіндеу келген бізге жас тар-
мен жұмыстың қыр-сырын облыс 
орталығында өтетін жина лыс-
тар  да, семинарларда, оқулар да 
кез    дескенде үйрететін. «Комсо-
мол  дың мүшелік жарнасын қа лай 
жинауды үйретейін бе?» деп әзіл-
дейтін. Рүстемнің бізден бө лекше 
қасиеті өнерге, әдебиетке етене 
жақын дығы, міне  зінің ашықтығы, 
адам дармен тез тіл табысып ке-
те тіндігі, артын да зілі жоқ әдемі 
әзілі, лезде шығара қоятын шым-
шыма шумақтардың шебері еді. 
Комсомолдағы қызмет бізді, 
оның ішінде Рүстем ді ұйымдас-
ты  ру шылыққа, шешен дік ке, 
ұлт   жандылыққа, әділдікке, әде-
мі лік ке, жазу сауаттылығына, 
көп  шілдікке, батылдыққа тәр-
бие  леді. Сол кездерде біз сыртқа, 
басқа облыстарға, Алматыға, 
Мәс   кеуге, тіпті одақтас рес пуб-
ли ка  ларға, шетелдерге ісса пар-
ларға көп шығатынбыз. Осын-
дай жол са парларда Рүс тем 
біз дің бас қарушымыз, бастау-
шы  мыз бо ла  тын, кім қандай 
дай   ындықпен шығу керек, ән 
жи нақтары мен музыкалық ас-
пап тарға  дейін тапсыратын  еді.  
Ал дымен келген жұмысымызды 
орындап алғаннан кейін, түрлі 
кез десулер, барған жеріміздің 
ерек   шелігіне қарай мәдениеті, 
салт-дәстүрлері, табиғаты, эконо-
микасы, жастармен жұмыс әдісте-
рі, музейлері,  тарихи  жерлерімен 
танысумен жалғаса тын. Осының 
бәрінің басы-қасында Рүс тем жү-
реді,  өзі  режиссер,  өзі  сцена рист, 
өзі жүргізуші болады. Онымен 
комсомол жұмысын қатар бас-
таған, жастары да шамалас Жа-
лағаш аудандық комсомол ко ми-
тетінің бірінші хатшысы Рсалды 
Ақмолдаева, Рысты Тілеу қа бы-
лова да шебер ұйым дасты рушылар 
болатын, бір-бірімен әзіл дері де 
жарасатын.  

Комсомол   жұмысынан   кейін   
Рүстем  1974-1988   жылдары  ауыл  

шаруашылығы қызметкерлері  кә-
сіподағы аудандық  комитетінің   
төрағасы, кеңшар партия ұйымы-
ның хатшысы, 1989 жылдан 
1994 жылдар аралығында аудан-
дық Кеңес атқару комитеті төр-
ағасының орынбасары, аудан әкі-
мінің орынбасары қызметтерін 
атқарды. Осы қызметтерде жүр-
генде де біздің достық қатынасы-
мыз үзілген жоқ, облыс орталы-
ғындағы жиындарда кездесіп,  
мін детті түрде уақыт  тауып,  әр   
салада жүрген бұрынғы   комсомол 
қызметкерлері бас қосып, бірі міз-
ге-біріміз сөз бермей, жаңалық-
тарымызды айтып, кішігірім 
ме    реке жасайтынбыз, ол бір на-
ғыз қайталанбас сәттер еді ғой, 

солардың бірнешеуі қазір бұл   
өмірде жоқ, қандай өкінішті. 
Ал біз Қазалыға жол түсіп бара 
қойсақ, Рүстемді тауып алатын-
быз, қайтқанша біздің жа ны-
мызда болатын. Ал матыдан кей-
ін  Қазалыда   бірінші болып өзі 
ұйымдастырған «Та маша»  ойын-
сауық отауын бас тап  келіп,  біздің 
Тереңөзек ау данында бірнеше 
кон церт қойып қайтқан болатын, 
орындалған миниатюралардың бә-
рін Рүстем өзі жазған, сценарист 
те  өзі. Аудан әкімінің орынбасары   
бо лып қызмет атқарғанда Жан-
қожа бабаның кесенесін салуға,  
ескерткіш орнатып, республика-
лық дәрежеде  іс-шара  өткізуге 
бар күш-жігерін, біліктілігін 
жұм сады. Осындай жауапты қыз-
меттер атқара жүріп, қолынан   
қаламы  бір сәт  те  түскен емес. 
Алғашқы  жыр  жинағы «Мәуелі 
махаббаттан» кейін «Мезгіл ма-
қамдары», «Бір өзіңе», 2004 жыл 
«Сағынып кет тім мен сені» өлең-
дері жинағы және «Жанайқай»  
про залық жинағы, «Әйелдердің   
жүрегімен ойнама» атты  кітаптары  
шықты, 2007 жы лы «Сырдария  
кі тапханасы» сериясымен бір 
том дық шығар малар жинағы жа-
рық көрді. Дра матургия сала -
сына да қалам тербеп, «Жан қо-
жа» пьесасын жа зып, сахна лады, 
көптеген өлеңдеріне ән жа  зылды, 
Қазақстан Жазушылар одағының  
мүшесі ретінде бү кіл республикаға 
аты белгілі болды. Қазалыға бір 
бар ғанымда «Сағынып кеттім 
мен  сені» атты өлеңдер жинағын  
сыйға тартқан   болатын,  ауданда  
1-2 күн болатындықтан түнде жи-
нақты оқып шықтым. Ертеңінен 
Рүстеммен кездесіп өлеңдерден 
алған әсерімді жеткізіп,  «осындай 
сырлы сезімді лирикалық өлең-
дер ді жазып, аспанға ұшып кет пей 
қалай жайбарақат жүрсің», – деп  
әзілдеген едім.  «Жер басып   жүр-
ге німе шүкір, бәріне қанағат», – 
деп   күліп  еді.  

Рекең 1994-2004 жылдар ара-
сында Қазалы қаласындағы №8  
кәсіптік-техникалық мектептің  
ди ректоры болып  қызмет атқарған 
кезде облыстық мәслихаттың де-
путаты болып сайланды, ол кез де 
мен облыстық мәслихаттың  хат-
шысы болатынмын. Тағдыр біз-
ге жиі  кездесуді, бірге жұмыс 
атқаруды жазған болу керек, де-
пу таттық қызметімізді бірге ат-

қар дық. Қазалы ауданының эко-
номи калық-әлеуметтік салала-
ры ның өзекті мәселелерін  сес-
сия отырыстарында батыл 
кө те ретін, мен өз тарапымнан 
қол дау көрсетіп, облыстың 
атқарушы органдарына жеткізіп 
отыратынмын, соның нәти-
жесінде мектеп, балабақша   құры-

лыстары салынып, ауыз су, аяқ 
су мәселелері шешілген бола тын. 
Осындай шаруашылық жұмыс та-
рымен бірге рухани өсу, тәрбие 
мә селелеріндегі олқылықтарды да 
ор таға салып, ұсыныстарын ай тып  
отыратын. 

2005 жылы мен Сенат депу-
таттығына кандидат болып  ұсы -
нылып, үгіт жұмыстарын жүргіз -
генде маған сенімді өкіл болды. 
Арал ауданында  кездесу болатын 
болып Қазалы тұсынан өтіп бара   
жатқанымда үлкен жолға шығып   
тұрып, менімен бірге Аралға ба-
рып, се німді өкіл ретінде үгіт 
жұ  мы  сын жүргізді, бұндай адал 
дос тың ақниеті, ақпейілі қалай  
ұмытылады...   

Мың  күн  жанған   шырағың,  
Бір-ақ   күнде  сөнеді.
От  ойнаған  көзінде,
Ақының да өледі, – деп дас тан-

дарында өзі жазғандай 2009  жылы 
Рүстем қайтыс  болды  деген   суық 
хабар жетті. Комсомол жұмы-
сынан бас тап бірге келе жатқан бір 
топ  дос тары – біздер бұл жайсыз 
хабардан есеңгіреп қалдық, дереу 
жолға шығып, Рекеңді соңғы 
сапарға шы ғарып салдық, мен 
қоштасу сө зін айттым. Кейін 
жылдық асы берілгенде де бардым, 
кейінгі ұр паққа үлгі-өнеге болатын 
үлкен  іс-шара болып атап өтілді.

Рүстем бізбен болған шақта-
рында отбасы туралы үлкен ілти-
патпен, жылылықпен, сүйіспенші-
лік пен айтып отыратын, біз де  Қа-
залыға келгенде отбасына со ғып, 
Күләштің тәтті дәмін тата тынбыз, 
өзінің кітапханасын үл кен мақта-
нышпен бізге көрсе тетін, менің 
бұл өмірімдегі жина ған байлығым, 
мал-мүлкім, баға жетпес дүнием 
осы дейтін. «Арпа ішінде бір би-
дай» деп сүйікті қы зы туралы  жаз-
ған   өлеңін   оқитын.

2006  жылдың  аяғында   менің  
60 жасқа толған мерейтойыма  
Рүстем қатысып, өлең арнаған   бо-
латын және оны сол тойда на қы-
шына келтіре өзі оқып беріп  еді.

Сол өлең мен  үшін өте қым-
бат, әлсін-әлсін  қай талап  оқып  
қоямын. 

Былтыр XX ғасыр дың басын-
да құрылған комсомол   ұйы мына 
100 жыл толды. Тарихи жаң-
ғы ру жолымен 100 жылдыққа 
бай ланысты елі, жері үшін ең 
қымбаты өмірін де  аяма ған отты 
жылдардағы жастар же текшілері 
туралы зерттеулер жүр гіздік. Егер 
тірі болғанда Рүстем де бұл жұ-
мысқа бар ынта сымен   аралас қан   
болар  еді.

Рекеңнің ең соңғы жазған  
«Сүйеу болдым» атты өлеңі еш 
жерде жарияланбаған, оны ма-

ған Алматыдан Рүстемнің жары  
Күләш салып жіберген  еді.

СҮЙЕУ БОЛДЫМ

Сүйеу болдым.     
Байқамай   құлағанға
Басу айттым:
Өксіген,
Жылағанға,
Жол  сілтедім, 
Жеткенше ақыл бердім.
Қайтсын,
Мейлі қайтпасын  сұрағанға. 

Сүйеу болған маған да  
ағаларым,

Ағаларды жалықпай 
жағаладым.

Кетті  бәрі  мәңгілік мекеніне,
Енді қайдан оларды 

таба  алармын.

Арқа  сүйер таулардың  
кетті  бәрі,  

Аласарған  жоқ  бірақ  
шоқтығы   әлі.

Қыл  көпірден
Дозақта  қалтырамай
Отқа, 
Суға,
Құламай өтті  бәрі.

Бұл  дүниенің  қадірін   
білген  шығар,

Есіне   алып   біздерді  
жүрген  шығар!

Қиял  болған   пейіштің   
есігінен

Сол  ағалар  именбей  кірген  
шығар. 

Мен  барғанда  о дүниең  
дүрлігеді.

Дейтіндер  көп:
Соншама  бұл кім  еді?
Күнәсі  көп заманда 

өмір  сүрдім, 
Дозақ күтіп  тұр  ма екен, 
Кім  біледі?

Бұл  өмірде  кім  ұтты,
Ұтылды  кім ?
Ай  қорғалап,  
Қанша  рет  тұтылды  күн.  
Өз  әлімше  елім деп  

өмір    сүрдім.
Ал Аллаға  болған  жоқ  

күпірлігім.
Ескерілер болсайшы
Бұл тірлігім.
Сонымен қатар Рүстем Жа-

наевтың Қазалы ауданында атқар-
ған күнделікті, айда, жылда бір 
тынбайтын көп жұмыстарының 
ішіндегі басты бастыларын бөліп   
көрсеткенді жөн көрдім.

Аудан жастарының жетек-
шісі ретінде 1972 жылы Ғ.Мұ-
ратбаевтың 70 жылдығын рес-
пуб лика көлемінде атап өтуге 
бас та машы болды. Жанқожа ба-
тырдың тарихтан өз орнын алуы-
на байланысты жұмыстарға бас-
шылық жасады. Мұратбаев кол-
хозын бөлініп кетуден аман алып 
қалғандағы еңбегін ел әлі күнге 
айтып отырады. Сол сияқ ты «Ша-
пағат», «Өрімтал» балабақ ша ла-
рын сақтап қалуға барын салды. 
Қазір бұл нысандар ел игілігіне 
жарап отыр. 

Ай тулы аза маттарын ардақтай 
білетін Қа залы ауданында Рүс-
темді еске алу шаралары жос-
парлануда. Қы зыл орда облыстық 
«Ұрпақтан – ұр  паққа» қоғамдық 
бірлестігі де  осы  шараларға үлес 
қосатын бо ла ды. Осындай айтулы 
жылы Рүстем Жа наевтың атын өзі 
дү ниеге  келіп, бар өмірін өткізген,  
халыққа қызметін көрсеткен ту-
ған ауданында мәңгілікке қал ды-
ру ға ұсы ныс жасаймыз. Рүстем 
талантты, шыншыл, намыс шыл, 
әділетті, досқа, еліне адал, ағай-
ынға бауырмал жан еді. Оның 
жарқын бейнесі біздің жады мыз-
дан   ешуақытта өшпейді.

Алмагүл БОЖАНОВА,
«Ұрпақтан – ұрпаққа»    

қоғамдық бірлестігінің
төрайымы.                             

ОРТАМЫЗДЫҢ   
ШЫРАҒЫ ЕДІ



Шара ҚР Ішкі істер минис тр
лі гінің бастамасымен, облыс әкімі 
Қырымбек Көшербаевтың қол
дауымен «Біздің Елбасы» акциясы 
аясында ұйымдастырылды. Мақсат 
– Елбасының «Болашаққа бағдар: 
рухани жаңғыру», «Ұлы даланың 
жеті қыры» бағдарламалық мақа ла
ларының мәнін ашып, маңызын бай
ыта түсу. 

Концерттік бағдарламаның ал
ғысөзінде ҚР Ұлттық ұланы бас 
қолбасшысының тәрбие және әлеу
меттікқұқықтық  жұ мыс тар жө нін
дегі орынбасары, гене ралмайор 
Мұ хаметқали Сә тов аға буын  ның 
жауынгерлік дәс түрлерін Ұлттық 
ұлан сапында қызмет етіп жүрген 
жастар лайықты жал ғас тырып келе 
жатқанын айтты. Бүгінде олар қала 
көшелеріндегі қоғамдық тәртіпті 
сақтау, қылмыспен, терроризммен 
күрес, мемлекеттік маңызды нысан
дар мен түзеу мекемелерінің тыныш
тығын қамтамасыз ету, сотталған 
азаматтарды айдауылдау секілді жа
уапты міндеттерді атқарып жүр. 

Рухты көтеріп, отансүйгіштік 
сезімді оятатын әнкүйлер орын дал
ған концертте ансамбль өкілдерімен 
бірге жергілікті өнерпаздар да 
өнер көрсетті Олардың қатарында 
«Қы зыл орда қалалық мүгедектер 
қоғамы» жанынан құрылған өнер
паздар тобының мүшелері, қолар
бадағы би сайысынан биылғы ел 
чемпионатының күміс жүлдегері 

Роза Смағұлова, 2016 жылы «Үздік 
әнші» атанған Диана Смағұлова, 
сонымен қатар Қазанғап атындағы 
Қызылорда музыкалық колледжінің 
балалар хоры бар. Концертті тама 
шалауға келген көпшіліктің ықы
ласы жоғары болды. 

Үшкүндік сапар аясында өзге де 
бірқатар шара ұйымдастырылды. 
Атап айтқанда, Қорқыт ата атындағы 
ҚМУдың Студенттер сарайында 
дөңгелек үстел форматындағы кез
десу өтті. Патриотизмді қалып тас
ты ру дағы Тұңғыш Пре зиденттің 
бағ дар ламалық мақа ла ларының рөлі 
талқыланған басқосуға қоғам қай
рат керлері, зиялы қауым өкілдері 
мен жастар қатысты. Генералмай
ор М.Сәтов ел тәуелсіздігінің тұ
ғыр лы, керегесінің берік болуы 
жо лындағы жауынгерлер еңбегін 
дәріптей келе, ҚР Ұлттық ұланы 
бас қолбасшылығының ақпараттық
насихаттық тобының жұмысына 
белсенді қатысқан бірқатар қызыл
ор далықты марапаттады. Ал Қы
зыл орда қалалық полиция депар
таментінің бастығы, полиция 
под  пол ковнигі Дастан Беркімбаев 
пен қалаға қарасты Қызылжарма 
ауыл  дық округінің әкімі Бауыржан 
Оспа новтың кеудесіне «Қазақстан 
Рес публикасы құқық қорғау әскеріне 
25 жыл» белгісін тақты. 

Әскери міндетін өтеу кезінде 
ерлікпен қаза тапқан жерлесіміз 
Ержан Әбдиевтің атаанасына ҚР 
Ұлттық ұланының бас қол бас
шысы, генераллейтенант Руслан 
Жақ сылықовтың атынан арнайы 
құрмет көрсетілді. Еске салсақ, 1993
1999 жылдар аралығында ҚР Ішкі 

әскері жедел мақсаттағы бөлімінің 
2 мыңнан астам жауынгері мен 
офицері тәжікауған шекарасын
да жауынгерлік міндетін орында
ды. Сарбаздар ТМД шекарасының 
оңтүстік шебін, Ауғанстанмен шек
тесетін ең ауыр және қиын учас
кенің тыныштығын күзетті. Оларға 
шекарадағы ахуалды ретке келтіру, 
гуманитарлық көмек тауарлары 
мен босқындардың қауіпсіз жетуін 
қадағалау, маңызды нысандарды 
қорғау міндеті жүктелді. Ең жой қын 
қақтығыс 1995 жылы Памир тау ла
рын дағы Пшихавр шатқалында бол
ды. Сол жердегі содырлармен атыс 
кезінде 17 отандасымыз көз жұмып, 
33і түрлі жарақат алды. Ерлікпен 

қаза тапқандар арасында қатардағы 
жауынгер Е.Әбдиев те бар еді. Кейін 
марқұмдардың барлығы екінші дә ре 
желі «Айбын» орденімен марапат
талды.

Жиын барысында осы оқиға 
негізінде фильм түсіру жоспарла
нып отырғаны айтылды. Ұлттық 
ұлан жауынгерлерінің ерлігі мен 
қайсарлығы туралы бұған дейін 
тұңғыш «Алтыншы бекет» көркем 
фильмі түсірілгені белгілі. Аталған 
туынды көрермен көңілінен шығып, 
аудиторияға кеңінен таралды. Кар
тина сюжеті 2010 жылдың 22 мау
сымы күні Ақтау қаласында болған 
оқиғаға негізделген. Ұлттық ұлан 
жауынгері Ербол Отарбаевтың қа
таң тәртіптегі колониядан қашпақ 
болған 21 жазасын өтеушіге жалғыз 
өзі төтеп беріп, жанқиярлық үлгісін 
көрсеткені елдің есінде. Осы ерлігі 
үшін ол Мемлекет басшысының 
Жарлығымен ІІІ дәрежелі «Айбын» 
орденін иеленді. 

Жиын барысында зиялы қауым 
өкілдері ел тыныштығын қорғау 
– ер азаматтың абыройлы боры
шы екенін жастардың есіне сал
ды. Ұлттық ұлан басшылығы бұл 
күндері мүмкіндігі шектеулі жандар 
мен қарттарды да елеусіз қалдырған 
жоқ. Әнби ансамблі №1 Қызылорда 
әлеуметтік қызмет көрсету ор та лы
ғында (қарттар үйі) концерт берсе, 
генералмайор М.Сәтов Ұлы Отан 
соғысының ардагері Мақсұт Сыр
ға лиевті алдағы Жеңіс күнімен құт
тықтап, сыйсияпат жасады.

Суретті түсірген
Нұрболат НҰРЖАУБАЙ.

«Сыр бойы», «Кызылординские вести», «Ақмешіт апталығы», 
«Ақмешіт жастары» және ауданның барлық басылымдарына 

хабарландыру орналастырғыңыз келсе:  70-00-52, 40-11-
10 (1058)  телефон ы арқылы байланысуға болады. E-maіl: 

smjarnama@mail.ru

Қ а м ш ы н ы ң 
 са  бындай ға на қысқа 
ғұ мырда  кім дер   дің 
жаны қайғыға оран
бады десеңші?!  Ша 
ң ы   р а  ғ ы  м ы з  д ы ң 
тірегі, сү йік ті жар, 
ба  лаларының асқар 
тауы, аяулы ұлымыз 
Дәулетжан Ба зар 
байұлы Нағыманов 
осы жылдың 16 
сәуірінде 48 жасында 
ауыр науқастан өмір ден озды.

Баламыз Дәулетжан 1971 
жылдың 15 маусымында Қа залы 
ауданы, Бекарыстан би ауылын
да дүниеге келген. 1988 жылы 
Қармақшы ау да   нындағы №183 
мек тепті тәмамдап, Мәскеу авиа
ция лық институтына түсті. Кейін 
1994 жылы Жам был жеңіл және 
тамақ өнеркәсібі тех но логиялық 
инс титутының Ал маты фи  лиалын 
«Инженермеха ник», 2013 жылы 
Қазақ ин  женерліктехникалық 

ака де миясын «Эко
номика және бизнес» 
мамандығы бо йынша 
бітірген. Жоғары оқу 
орнын бітірген соң, 
облыс аудандарында 
өз мамандығына сәй
кес қыз мет атқарды.

Жаны жайсаң ар
дақ ты мыз досжа
ран мен етене арала
сып, сыйласып, 
аға  йынтуыс тың ыс 

тық ықыласына бө ле не білді. 
Алланың ісіне қолдан келер 
қайран бар ма?! Ендігі жерде 
ұлымыздың жаса ма ған жасы мен 
көр меген қы зы ғын артында қал
ған екі ұлы – Талғат пен Мақсат, 
асыл жары Гүлшат көрсін дейміз. 
Баламыздың ал ды жарық, жатқан 
жері жайлы, иманы жолдас бол
сын. Се нің нұрлы бейнең жү 
регімізде мәңгі сақталады. 

Нағымановтар әулеті.

КӨҢІЛДЕН ӨШПЕС 
НҰРЛЫ БЕЙНЕҢ

Жедел түрде экскаваторщик, автокрановщик және кірпіш зауы тына 
жұмысшылар қажет. Жатын орын және тамақпен қам тамасыз етіледі. 

Байланыс тел.: 87770582469.
(3-1)

ХАБАРЛАМАЛАР
«ПетроҚазақстан Құмкөл Ресорсиз» АҚ 2007 

жылғы 9 қаңтардағы №212ІІІ Қазақстан Респуб ли
касының Экология кодексінің 57бабының талапта
рына сәйкес (192003) «Майбұлақ кенішіндегі №42, 
43, 44 ұңғымаларына баратын кірме автожолдар салу» 
жұмыс жобасы жөніндегі құжаттаманың мемлекеттік 
экологиялық сараптамаға жолданғандығы жайлы хабар
лайды. 

Барлық мүдделі азаматтар мен қоғамдық бірлес
тіктерге мемлекеттік сараптамадан өткізу кезеңінде 
өздерінің ойпікірлерін білдіру мүмкіндігі беріледі.

Анықтама алу телефоны: 8(7242) 29-91-92.
***

ҚР Қоршаған ортаны қорғау министрінің 2007 ж. 
28.06 №204ө бұйрығымен бекітілген «Жоспарлау 
алдындағы, жоспарлау, жобалау алдындағы және жо
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53тармағына сәйкес «ПетроҚазақстан Құмкөл Ресор
сиз» АҚ (190303) «Кызылкия кенішіндегі 154, 155, 156, 
157, 158, 360 ұңғымаларына баратын кірме авто жолдар 
салу» жұмыс жобасы бойынша қоғам дық пікірді тіркеу 
үшін жазбаша ұсыныстар мен ескер тулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8(7242) 29-91-92.
***

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212ІІІ Қазақстан Республикасының Эко
логия кодексінің 57бабының талаптарына сәйкес (19
2002) «Майбұлақ кенішінде №42, 43, 44 ұңғымаларын 
электрмен жабдықтау» жұмыс жобасы жөніндегі құжат
таманың мемлекеттік экологиялық сараптамаға жолдан
ғандығы жайлы хабарлайды. 

Барлық мүдделі азаматтар мен қоғамдық бірлес тік
терге мемлекеттік сараптамадан өткізу кезеңінде өзде
рінің ойпікірлерін білдіру мүмкіндігі беріледі.

Анықтама алу телефоны: 8(7242) 29-91-92.

ХІХ ғасырдың екінші жартысын
да Орта Азия мен Қазақстан жері 
Ресей, Еуропа елдерінің, әсіресе 
Ұлыбританияның саяси тартыс 
алаңына айналған еді. Бұл мем
лекеттер ұланғайыр жерді өзіне 
бағындырып, экспансиясын жүргізу 
үшін кең далаға барлаушыларын 
жіберді. Солардың бірі көпшілікке 
таныс ғалым Арминий Вамбери 
(18321913 жж) болатын. Одан ешкім 
күмәнданбайтын, түркітанушы ре
тінде оның білімділігіне ешкім 
шүбә келтірмейтін. Ортаазиялықтар 
Вамбериді әрдайым құшақ жая 
қошеметпен қарсы алатын еді. Алай
да, мажарлықты Англия тыңшылық 
қызметін атқару үшін жалдап алғаны 
кейін мәлім болды. 

Англия мемлекеті Вамбериді 
Ыстамбулдағы уәзірлікте арнайы 
дайындықтан өткізді. Түрік тілін, 
ислам қағидаларын үйренеді. Тың
шылыққа тыңғылықты да йын дал
ғаны соншалық, зиялы ортада ол 
шейх ретінде танылады. Арада үш 
жыл өткенде Николай І пат шаның 
Еуропадағы өкілі Түр кия дағы Ос
ман империясының билеушісіне хат 
жолдайды. Онда Арминий Вамбери 
есімді мажарлық ғалымның Орта 
Азияны барлауға дайындап жатқан 
ағылшындардың тыңшысы екені 
айтылған. Алайда, хат Түркияға 
жеткізілгенше, Вамбери сапарға кетіп 
қалады. Ол Хижаздан Орта Азияға 
келе жатқан бір топ қажыларға 
қосылып, түркі мұсылмандарға өзін 
ғалым, қажы деп таныстырады. 
Қажы атаулыны қатты құрметтейтін 
түркілер оның үстіне шапан жауып, 
жағдайын жасайды. 

Вамберидің тіпті Түркістанда 
болып, Майлықожа ақынмен де 
кездескені көпшілікке мәлім. Са
мар қан, Бұқарадағы діни білім беру 
жүйесін зерттеп, жазып отырады. 
Ал хатты әдетте арабша графикамен 
жазғанымен, мазмұнын мажарша 
екенін аңғару қиынға соқпайтын еді. 

Бір таңқаларлығы, Осман импе

рия сының күштері танымаған 
Вамбериді Бұқараның әмірі біліп 
қояды. Оқиға былай болған көрінеді. 
Бұқара әмірі оны қажы деп сыйлап, 
ордасына ша қырады. Ас үстінде 
оның құр ме тіне күй тартқызады. 
«Дәруіш» күйдің ырғағымен бір 
аяғын және қолының саусақтарын 
қозғалтып отырады. Әмір оны 
байқап қалады. Күй біткесін әмір 
оған: «Сен мұсылман емессің», – 
дейді. Әмір оған оның жансыз екенін 
және түркі емес екенін айтады. 
«Дәруіш» мойындамайды. Содан аң
таң болған дәруіш түсінбей себебін 
білгісі келеді. Неліктен бұлай ойлай
тынын сұрайды. Сонда әмір: 

– Түркілер һәм мұсылмандар 
му  зыканы жүрегімен тыңдайды, 
жүрекке әсер етеді. Кеуде – жүректің 
бесігі. Әуен сол бесікті тербетеді. 
Сол кезде кеудемізді қозғалтып, 
басымызды шайқаймыз. Ал, сен 
жансызсың. Себебі, ая ғың ды қоз
ғалтып отырдың. Күй ырғағына 
қосылып қолды, аяқты қимылдату 
нәпсінің қалауы болып санала
ды. Мұндайды түркілердің жаны 
сүймейді, – дейді. 

Арминий Вамберидің мо йын
дамасқа лажы қалмайды. Әмір: «Сен 
менің қонағымсың, сондықтан саған 
тиіспеймін, бірақ сен осы түнде 
қараңды батырып, түркі даласынан 
кететін бол, әйтпесе, сені бірден өлім 
жазасына кесемін», – дейді. Содан 
Вамбери табанын жалтыратады.

Өкініштісі сол, мажарлық 
ғалым Бұқарада әмірмен кездес
кенге дейін біраз дүние жазып 
үлгерді, сараптама жасады, көрген, 
білгенін, түйгенін анық та ашық 
жазды. Орта Азияны кімдер жау
лап алды, қалай үстемдік құруға 
болады, басып алғаннан кейін не 

істейді... Бәрінбәрін сараптағанды. 
Орталықазиялық түр кілердің, соның 
ішінде қазақ тардың дүниетанымы, 
психология сын қағазға түсірді. 
Сондайақ ол түрік, парсы, өзбек, 
түркімен, татар тілдерін меңгерді, 
мұсылмандық дәстүрге қанықты. Бір 
сөзбен айтқанда, көздеген мақсатына 
жетті. Осы сапарынан кейін Ар
миний Лондонға барады. Англия 
билігі 1864 жылы оның «Орта Азия 
сапары» деген кітабын жарыққа 
шығарып береді. Ол 1885 жылы 
неміс, орыс тіліне аударылды. 

Қуаныштысы сол, Арминий 
Вамбериді қанша жерден тыңшы 
десек те, 19ғасырдың екінші жар ты
сын дағы түркілердің тыныстіршілігі 
туралы дерек қорын қалдырып 
кетті. Бүгінде оны, еңбектері талай 
зерттеушінің «азығына» айналып 
отыр. 

Бір айта кетерлігі, әр мемлекет 
сондайақ өз елінің ғалым, ақын
жазушыларын да жансыз ретінде 
пайдаланған. Өйткені, олар күмән 
туғыза қоймайды. Ащы да болса 
шындық, Орта Азия мен Қазақстанды 
барлау ісінде Англия кешігіп қалды. 
Ресей империясы XІХ ғасырдаақ 
«ағартушылық жұмыспен айналысу 
үшін» орыс зиялыларын – Прже
вальский, Семенов ТяньШанский, 
Козлов, Бухгольц, Джон Кэстль, 
Арсеньевтерді қазақ даласына жі
бер гені тарихтан белгілі. Олардың 
алдында бір ғана мақсат болды, ол 
– Ресей империясы бұратана санап 
келген қазақ халқының әдетғұрпын, 
салтсанасын, ойлау қабілеті пен 
қорғаныс тәсілін зерттеу еді. 

Ресей империясының Орта Азия 
мен Қазақстанға көз тігуі осылай 
бас талды...

Ж.ӘЛМАХАН.

Музыкалық  дәстүрді 
қай та жаңғырту мақ са тын
дағы шара ЮНЕСКОның 
ма те р иал  дық емес мәдени 
мұ ра  лары қатарына енген 
Қорқыт күйлеріне ар налды. 
Өңірлік «Рухани жаң  ғы
ру» орталығының ұйым  дас  
тыр уымен өткен кон  церт те 
Қазанғап атындағы му

зыкалық колледждің оқы
ту шылары мен студенттері 
оннан астам күйді сахна
да орындап қана қоймай, 
шығу тарихын да тарқатып 
түсіндірді. 

– Тұңғыш Президент 
ұлт тық сананы қайта жаң
ғыр туға бағытталған мақа
ла  сында өткен мың жыл

дық   тағы мұра ла рымызды, 
мә  де  ниетімізді  да мыту  үшін 
бір қа тар міндет  жүктеді. 
Біз бү гінгі буын, жас
өспірімдердің са насын қа
лыптастыру ісінде ұлт тық 
өнер, музыка, әдебиет тар и  
хына баулуға баса мән бе руі
міз керек. Сұхбат концертте 
Қор қыт күйінің аңыз дарын 
бү гінгі өмірмен бай ла ныс

ты руға тырыстық. Қа  ла дағы 
бес мектептің 56сынып 
оқу шы ларын жинап, Қор қыт 

күй лерін, музыка тарихын 
түсін дірудегі мақсатымыз 
ұлт тық өнерге жақын жаңа 
лекті қалыптастыру, – деді 
өңір лік «Рухани жаңғыру» 

ор та лы ғы ның бөлім басшы
сы Әлима Жақыпқызы.

Лекция концертте ұлы 
өмірден өткен мұңды ана 
мен иесінен айрылған Ұшар 
атты тазының күйін бей
нелеген «Ұшардың ұл уы», 
Желмаяның желісін еске 
түсіріп, терең ойға же те лей
тін «Қорқыт», аяғы қарын
да сына тиіп кетіп, «мені 
жер легенде, баш пайымды 
сырт   қа шығарып көміңдер» 
деп өсиет еткен Қорқыттың 

«Баш пай» күйі, сондайақ 
«Әуппай», Ықы ластың «Жез 
киік», Әлқуат Қазақбаевтың 
«Шабыт» күйі орындалды.

Елбасы «Ұлы даланың жеті қыры» 
мақаласында тарихи сананы қайта жаңғырту 
үшін «Дала фольклоры мен музыкасының мың 
жылы» жобасын ұсынған еді. Осы жобаға орай 
Ә.Мүсілімов атындағы №101 мектеп-лицейде 
150-ге тарта оқушының қатысуымен «Ұлы 
даланың көне әуендері» атты лекция-концерт 
өтті. 

Айдана ЖҰМАДИНОВА.СБ

ҰЛЫ ДАЛА ӘУЕНДЕРІ КҮМБІРЛЕДІ

ҰЛТТЫҚ ҰЛАН ҰЛАҒАТЫ

КІТАП – АДАМЗАТТЫҢ РУХАНИ АЗЫҒЫ
Дүниежүзілік 

кітап және 
авторлық құқықты 
қорғау күніне 
орай Ә.Тәжібаев 
атындағы облыстық 
әмбебап ғылыми 
кітапханасында 
«Kitap Fest - 2019» 
кітап фестивалі 
өтті. Шараға облыс 
әкімінің орынбаса-
ры Руслан Рүстемов 
қатысып, атаулы 
күнге орай кітапсүйер 
қауымға лебізін 
білдірді.

Қ ұ н д ы л ы қ т а р д ы 
 қа   лып  тастырып, адамдық 
шы   ңына шығаратын кітап 
фес тивалінде оқырмандар 
бір неше бағыттағы бағ дар 
ла  маларды  тамашалады. 
«Open Space: Кітапхана жас
тар көзімен…» ашық сұх бат 
алаңында маңызды сауал 
дар талқыға түсіп, қо нақтар 
сүйікті кітаптарын оқыр ман
дарға ұсынып, пі кірлерін 
білдірді. Ал «Қа зақ станның 
бо лашағы – жас тар» атты 
ашық мик ро фон алаңында қа

зақ гуманитарлық заң және 
тех никалық жоғары кол
ледж оқытушысы Талғат 
Аман  келдіұлы, Қорқыт ата 
атын дағы ҚМУдың техни
ка ғылымдарының магистрі 
Нұрбек Жаппарбеков, хи
мия ғылымдарының канди
даты Нұрғали Ақылбеков, 
философия докторы Нұрәлі 
Нұр ғалиев және «Болашақ» 
университетінің  «Ойдария» 
пікірсайыс клубының бел

сенді жастары ұлттық сана
ны жаңғыртудағы жас  тардың 
рөлі, жаңа тех но ло гия  лар, 
робототех ника, цифр лан дыру 
тақы рып та рын да идея  ла ры
мен бөлісті. 

Сондайақ, адамзаттың 
ру хани азығы – кітап кү
нін де оқырмандарға «Өнер 
қиылысында» арнайы моль
берттерге сурет салуға мүм
кін дік жасалып, «Шеберлер 
ауласында» әшекей бұ йымдар 

дайындаудан ше   берлік сабағы 
өткізілді. Қо   нақтар мұнан 
өзге «Домбыра Party», «Жа
стар жырлайды» атты поэзия 
кешін, «Жастардың да айтары 
бар» жас ақындар айтысын 
тамашалап, «Кітаппен өмір 
шуақ ты» интеллектуалдыта
ным дық ойынына қатысты. 

«СБ» ақпарат.
Суретті түсірген

Нұрболат НҰРЖАУБАЙ.

МАМАН  ҚАЖЕТ

ЖИҺАНКЕЗ БЕ, 
ТЫҢШЫ МА?


